O'ZBEKISTON PREZIDENTI RASMIY
TASHRIF BILAN BELGIYAGR KELDI

O‘zbekiston Respublikasi Prezidenti Shavkat Mirziyoyev rasmiy
tashrif bilan Bryussel shahriga keldi.

Belgiya poytaxtining xalqaro aeroportida
davlatimiz rahbarini Yevropa Ittifogining
Markaziy Osiyo bo‘yicha maxsus vakili
Eduards Stiprays va boshqa rasmiy shaxslar
kutib oldi.

24-oktabr kuni O‘zbekiston Prezidenti
Yevropa kengashi Prezidenti Antoniu

Ijtimoiy-siyosiy gazeta

Koshta va Yevropa komissiyasi Prezidenti
Ursula fon der Lyayen bilan muzokaralar
hamda Belgiyaliklar Qiroli Filipp bilan
uchrashuv o‘tkazadi.

Davlatimiz rahbari O‘zbekiston
Respublikasi va Yevropa Ittifoqi o‘rtasida
kengaytirilgan sheriklik va hamkorlik

to‘g risidagi bitimni imzolash marosimida
ishtirok etadi.

Tashrif doirasida Yevropaning yetakchi
kompaniyalari va moliyaviy tuzilmalarining
vakillari bilan davra suhbati o‘tkazilishi
ham rejalashtirilgan.

Toshkent — Bryussel:

YEVROPA ITTIFOQ! BILAN STRATEGIK
MUNOSABATLARNING YANGI BOSOICH

O¢zbekiston Prezidenti Shavkat Mirziyoyev 23-oktabr kuni rasmiy
tashrif bilan Bryusselga bordi.

Belgiya va Yevropa Ittifoqi poytaxti
— Bryussel umumevropa siyosati va
igtisodiy kun tartibini shakllantirishda
muhim rol o‘ynaydi. Bryussel nafagat
Yevropaning siyosiy markazi, balki
yetakchi xalgaro tashkilotlar, diplomatik
missiyalar va moliyaviy institutlar
manfaatlari kesishadigan nuqtadir. Aynan
shu yerda YI rivojlanishining asosiy
yo‘nalishlari va tashqi hamkorlar bilan
alogalarini belgilovchi qarorlar qabul
gilinadi.

Boshlangan  tashrif ~ O‘zbekiston
va Yevropa Ittifoqi o‘rtasidagi ikki
tomonlama munosabatlar va hamkorlik
tarixida hal giluvchi bosgich bo‘ladi
deb  aytish mumkin. Tashrif doirasida
O‘zbekiston ~ bilan  Yevropa Ittifoqi
o‘rtasida mamlakatimizdagi jadal islohotlar
va tashqi siyosiy faoliyatni aks ettiruvchi
hamkorlikni sifat jihatidan yangi bosqichga
ko‘tarishga garatilgan yangi Kengaytirilgan
sheriklik va hamkorlik to‘g‘risidagi bitim
imzolanishi rejalashtirilgan.

Yevropa hamjamiyatlari bilan
alogalar 1992-yil 15-aprelda O‘zbekiston
hukumati va Yevropa Ittifoqi komissiyasi
o‘rtasida o‘zaro anglashuv memorandumi
imzolanishi bilan boshlandi. Diplomatik
munosabatlar ~ 1994-yil ~ 16-noyabrda
o‘rnatildi, 1995-yilda esa Bryusselda
O‘zbekiston elchixonasi ochildi, u ham
Yevropa Ittifogidagi vakolatxona vazifasini
bajaradi. 2011-yildan buyon Toshkentda
Yevropa Ittifoqi delegatsiyasi faoliyat

yuritmoqda. D> Davomi 2-betda

ERISHISHNING MURIM VOSITASI

UNESCOning Samarqand shahrida bo‘lib o‘tadigan 43-sessiyasi
ana shunday alogalarni kuchaytirishda qanday o‘rin tutadi?

Dunyo hamjamiyati global o‘zgarishlarni boshidan kechirayotgan
bugungi davrda madaniy meros asrash lozim bo‘lgan manbagina
emas, rivojlanishning muhim drayverlaridan biri sifatida ham alohida
ahamiyat kasb etmoqda. Bu yo‘nalishda davlatlar sa’y-harakatlarni
muvofiglashtirish, ko‘rilayotgan chora-tadbirlarni monitoring va
nazorat gilish hamda tavsiyalar ishlab chigishda UNESCOning
faoliyati muhim o‘rin tutadi.

Bugun 195 mamlakat mazkur nufuzli xalqaro
tashkilot a’zosidir. O‘zbekiston unga 1993-yilda
a’zo bo‘lgan va tashkilot bilan madaniy merosni
muhofaza qilish, ta’lim sifatini oshirish, ilm-
fanni rivojlantirish va jamiyatda inklyuzivlikni
ta’minlash kabi sohalarda samarali hamkorlik gilib
kelmoqda.

> Davomi 3-betda

D). 24-oktabr — BMT

Ikkinchi jahon urushi boshlanishining dastlabki yillaridayoq
tinchlik va xavfsizlikni
ta’'minlaydigan, turli urush va nizolarning oldini olishga harakat
giladigan, inson huquqlari va erkinliklarini kafolatlaydigan xalgaro
tashkilot tuzish zarurati vujudga keldi. BMTni tashkil etish jarayoni
uzoq vaqt davom etdi hamda Ikkinchi jahon urushining eng gizg‘in
davrlariga to‘g‘ri keldi. Urush oxirlarida BMT nizomi ishlab chiqildi
va 1945-yil 24-oktabrdan kuchga kirdi. Bu kun jahon tarixiga “BMT

xalglar va davlatlar uchun, avvalo,

kuni” sifatida yozildi.

BMT xavfsizlik, siyosiy, iqtisodiy, ijtimoiy, madaniy, xalqaro
munosabatlar va boshga sohalardagi muammolarni hal etish, yuzaga
kelishi mumkin bo‘lgan muammolarning preventiv diplomatiya
asosida oldini olish bo‘yicha asosiy global markazga aylandi. Unga
a’zo bo‘lish, avvalo, mustaqillik va suverenlikning belgisi, boshqa
jihatdan esa davlatning jahon hamjamiyati tomonidan tan olinishi va

e’tirof etilishini ham bildiradi.

tashkil topgan kun

TARADOIYOT VA TINGHLIK:
BMTNING 80 VILLIK YO'LI

BMT XX asrda hududiy jihatdan katta va kichik, iqtisodiy jihatdan boy va
kambag‘al davlatlar, jamiyatlar, turli ijtimeiy guruhlar manfaatlarini himoeya gilish, dunyoda yalpi tinchlikni
ta’minlash, igtisodiy farovonlik, madaniy rivojlanish, tabiiy va ekologik muhitni saglash va himoya gilishga mas’ul
xalgaro universal tashkilot sifatida ta’sis etildi.

> Davomi 2-betda

KALOARD TAIRIBA

MILLIY MUVAFFAQIYATGA &
ZAMIN YARATMOQDA

Bugungi dunyo go‘yoki
beqarorlik to‘foni og‘ushiga
tushgan kemaga o‘xshaydi:
iqtisodiy silkinishlar,
geosiyosiy to‘qnashuvlar
va tabiiy muvozanatning
izdan chiqishi insoniyat
hayotini yangi, kutilmagan
sinovlarga duch qilyapti.
Bu og‘ir sharoitda
kambag‘allik nafaqat
moliyaviy muammo, balki
global xavf darajasiga
chigmoqda. Endi davlatlar
nafaqat iqtisodiyotini qayta
tiklashi, balki umuman
yangi fikrlash tarziga
o‘tishi — o°z taraqqiyot
mexanizmini insoniylik
mezonlari asosida qayta
qurishi talab etilmoqda.

Joriy yilning 17-18-sentabr kunlari Namanganda
o‘tkazilgan “Kambag-allikdan farovonlik sari”
xalgaro forumi O‘zbekistonning mazkur sohadagi
sa’y-harakatlari nafaqat ichki auditoriya, balki
xalgaro hamjamiyat e’tiborini ham qozonganini
yana bir bor tasdigladi. O‘zbekiston bu muammoga
nisbatan qat’iy pozitsiyani belgilab, kambag‘allikka

garshi  kurashish masalasini ~davlat
darajasiga ko‘tardi.

Har qanday iqtisodiy strategiya yoki ijtimoiy

siyosati

bl

dasturning markazida inson manfaati turmasa,
u uzogni ko‘zlagan islohotga aylanmaydi.
Kambag‘allikka qarshi kurash ham aynan shu
nuqtayi nazardan yondashishni talab qiladi. Bu
masala nafagat moddiy ehtiyojni bartaraf etish,
balki inson salohiyatini ro‘yobga chiqarish, uning
jamiyatda munosib o‘rin egallashini ta’minlashdan
iborat. Bugun yurtimizda bu borada tizimli ishlar olib
borilayotgani sir emas.

> Davomi 4-betda

Yangi O¢zbekistonning taraqgiyot strategiyasida

ikkita eng ustuvor masala — jamiyatimizda tinchlik va
osoyishtalikni saglash hamda aholi sog‘lig‘ini muhofaza gilishga
alohida e’tibor qaratilgan. Chunki tinchlik va sog‘liq har bir inson,
butun xalqimiz uchun bebaho ne’matdir. Shu bois, so‘nggi yillarda
sog‘ligni saqlash tizimi bilan birga ichki ishlar tizimini kompleks
isloh qilish, uning tarkibiy tuzilmalarini optimallashtirish, quyi
bo‘g‘in bo‘linmalari natijadorligini oshirishga qaratilgan keng

ko‘lamli islohotlar kechmoqda.

Prezidentimiz  ta’kidlaganidek, ichki
ishlar xodimlari tunu kun, har ganday
sharoitda el xizmatida. Bu pandemiya
sharoitida, Buxoro va Sardobadagi og'ir

kunlarda yaqqol ko‘rindi. Boshqa payt ham
xavf-xatar doim ularning yonida.

> Davomi 5-betda

Oybek ABDIMO‘MINOY,
tarix fanlari bo‘yicha falsafa
doktori, dotsent

> Boshlanishi 1-betda

Tashkilot 0‘z faoliyati davomida dunyoda
tinchlikni  garor toptirish,  xavfsizlikni
ta’'minlash ~ borasida  salmoqli  ishlarni
bajardi. Xususan, Ikkinchi jahon urushidan
keyin yuzaga kelgan “sovuq urush” davrida
jahonning notinch mintaqalarida tinchlik
o‘rnatish operatsiyalari, qurolli to‘qnashuvlar
yuz bergan hududlarda iqgtisodiyotni oyoqqa
turg‘izish, ~ mustamlakachilikka ~ barham
berish, yadro quroli tarqalishining oldini olish,
ommaviy qurolsizlanish, irqiy kamsitishning
barcha shakliga barham berish, kasalliklar
va qashshoqlikka garshi kurashish, inson
huquglarini himoya qilish, ekologik xavflarni
bartaraf etish kabi global muammolarni
yechishda BMT izchil faoliyat yuritdi.

BMT tashkil topgan davrda juda ko‘p
mamlakatlar turli davlatlarning  siyosiy
mustamlakasi bo‘lib, ayrim xalglarning
garamligi hatto bir necha asrlardan buyon
davom etayotgan edi. Bu davrda BMT butun
jahonda mustamlakachilikka barham berish
hamda xalglarni ozodlikka chiqarish, har bir
davlat o‘z taqdirini va siyosiy yo‘lini o‘zi
belgilashi uchun tinch va huqugiy kurash
olib bordi. Davlatlar va xalglarga ozodlik
berishning xalqaro huquqiy mexanizmlarini
ishlab chigdi hamda xalgaro hamjamiyat
bilan kelishgan holda amaliyotga kiritdi.
Xususan, 1945-yilda dunyo aholisining 1/3
gismi mustamlaka edi. BMT tashabbusi bilan
100 ga yaqin davlat mustaqil bo‘ldi. BMT
70 dan ortiq tinchlikparvar missiyani amalga
oshirdi. Diplomatik vositalar bilan ko‘plab
qurolli to‘gnashuvlarning oldini oldi. BMT
tashkilotlari (UNICEF, UNESCO, JSST va
boshqalar) orqali ta’lim, sogligni saqlash,
ozig-ovqat, ekologiya, tabiiy ofatlarga qarshi
kurash sohalarida keng ko‘lamli yordam berib
keldi.

BMT yadro urushidan butunlay voz
kechish talablarini ilgari surdi. Bu boradagi
gat’iy pozitsiyasi “sovuq urush” sharoitida

qurollanish  poygasini hamda yadroviy
qurollanish, “dunyo siyosiy maydonida
hukmron”  davlatlarning o‘zaro  yadro

). 24-oktabr — BMT tashkil topgan kun

quroli bilan tahdid gilish xavfini nisbatan
kamaytirish, xalgaro munosabatlarda
keskinlikni yumshatishga olib keldi. BMT
jahon siyosatida tinchlik va xavfsizlik
konsepsiyasini qat’ly ilgari surdi. Shunday
sharoitda yangi tinchlik falsafasi qiyinchilik
bilan bo‘lsa-da o‘ziga yo‘l ochib bordi. Bu
jarayonlarda tashkilot xalqaro maydon va
vositachi rolini bajardi. Natijada tez orada
“sovuq urush” tugagani e’lon qilindi. Yuqorida
keltirilgan misollar va dalillar bu davrda, ya’ni
1945-1991-yillar BMT faoliyatining “oltin
davri” bo‘lganini ko ‘rsatadi.

BMTning 80 yillik faoliyatida juda
ko‘p ijobiy natijalarga erishildi. Ammo
dunyo o‘zgargan sari tashkilot ham o‘zini
isloh qilishi, tezkor va samarali garor
gabul qilish salohiyatini oshirishi zarur. U
zamonaviy xalqaro munosabatlar sharoitida
ham butun dunyoda xalqaro muammolarga
turli yondashuv va yechimlar ko‘rsatadigan
yagona universal global tashkilot magomini
saqlab qoldi. Shunga garamay, insoniyat
tarixida yuz berayotgan keskin siyosiy
jarayonlar va vogqeliklar tashkilotni isloh
gilish zaruratini yuzaga keltirmogda. BMTni
isloh qilish qator siyosiy, iqtisodiy, ijtimoiy
va madaniy omillar bilan bog‘lig. Dunyoda
xalqaro muammolar murakkablashdi, jahon
hamjamiyatiga yangi tahdidlar yuzaga keldi.
Terrorizm, iqlim o‘zgarishi, transmilliy
jinoyatlar va boshqa global muammolar
paydo bo‘ldi. Ularni hal etish uchun yangi
va samarali mexanizmlarga ehtiyoj tug‘ildi.
Xalqaro siyosatda yirik davlatlarning ta’siri
yanada oshib bordi.

Xalgaro geosiyosiy muammolarni hal
etishda BMT faoliyatidagi eski mexanizm va
qoidalar samarasiz bo‘lib qoldi.

XX asr oxirida dunyo geosiyosati va
xaritasidagi o‘zgarishlar, xalqaro siyosiy

P TARAQOIYOT VA TINGHLIK
pssenn  BMTNING 80 YILLIK YO'LI

O‘zbekiston 1992-yil 2-mart kuni BMTga a’zo bo‘ldi. U
mamlakatimiz uchun muhim global hamkor sifatida katta
ahamiyatga ega. O‘zbekiston BMT bilan tinchlik va xavfsizlikni
ta’minlash, inson huquqlari va erkinliklarini himoya gilish,
igtisodiy taraqgiyot, iglim o‘zgarishlariga qarshi kurashish

va barqaror atrof-muhitni saqlash, ta’lim, sog‘ligni saqlash va
tenglik, madaniyat va ijtimoiy sohalarda hamkorlik qilmoqda.

maydonga yangi faktorlarning kirib kelishi,
xalqaro siyosiy muammolarga turlicha
yondashuv  ham tashkilot faoliyatining
samaradorligiga ta’sir ko‘rsata boshladi.

Yangi O‘zbekiston sharoitida BMT bilan hamkorlikda yangi
tendensiyalar, o‘zaro munosabatlarda yangi bosqich boshlandi.
2017, 2024-yillarda BMT Bosh kotibi Antoniu Guterrish
rasmiy tashrif bilan O‘zbekistonda bo‘ldi. Prezidentimiz BMT
Bosh Assambleyasining 72-, 75-, 76-, 78- va 80-sessiyalarida,
shuningdek, 2021-yil BMT Inson huquglari bo‘yicha
kengashining 46-sessiyasida nutq so‘zladi.

BMT shunchaki turli urush va nizolarga
munosabat bildiradigan hamda to‘xtatishga
chagiradigan xalqaro tuzilmaga aylanib
bormoqda. Uning o‘zaro urishayotgan
tomonlar yoki turli etnik nizolar yuz bergan
hududlarda tomonlarni tinchlikka chagirish,
har ikki tomon wuchun ham manfaatli
kelishuvlarni amalga oshirish, eng asosiysi,
tinchlikka majburlash mexanizmlari o‘ta
samarasiz  bo‘lib  qoldi.  Tashkilotning
missiyasi faqat urush va nizolar yuz bergan
hududlarda gumanitar yordam borasidagi
faoliyat bilan cheklanmoqda. Shuningdek,
tobora globallashib borayotgan, dunyoning
turli mintagalarida katta-kichik nizolar,

etnik qarama-qarshiliklar yuz berayotgan,
jahon tizimida siyosiy, igtisodiy va ekologik
inqirozlar, iqlim o‘zgarishlari avj olayotgan
sharoitda tashkilotni tubdan isloh qilish
murakkab, ulkan iqtisodiy sarmoya, eng
muhimi, global konsensusni talab etadi.
Tashkilotni bosgichma-bosqich isloh qilish,
zamon talablariga mos sharoitda ishlashiga
imkon yaratish zarur.

O‘zbekiston 1992-yil 2-mart kuni BMTga
a’zo bo‘ldi. U mamlakatimiz uchun muhim
global hamkor sifatida katta ahamiyatga
ega. O‘zbekiston BMT bilan tinchlik va
xavfsizlikni ta’minlash, inson huquglari
va erkinliklarini himoya gilish, iqtisodiy
taraqgiyot, iqlim o‘zgarishlariga qarshi
kurashish va barqaror atrof-muhitni saqlash,
ta’lim, sog‘liqni saqlash va tenglik, madaniyat
va ijtimoiy sohalarda hamkorlik gilmogqda.
Bu hamkorlik tufayli qator muhim va ijobiy
natijalarga erishildi. O‘zbekiston tashabbusi
bilan BMT doirasida Markaziy Osiyo
mintagasi yadro qurolidan xoli hudud sifatida
e’tirof etildi.

Yangi O‘zbekiston sharoitida BMT bilan
hamkorlikda yangi tendensiyalar, o‘zaro
munosabatlarda yangi bosqgich boshlandi.
2017, 2024-yillarda BMT Bosh kotibi
Antoniu  Guterrish rasmiy tashrif bilan
O‘zbekistonda bo‘ldi. Prezidentimiz BMT
Bosh Assambleyasining 72-, 75-, 76-, 78-
va 80 sessiyalarida, shuningdek, 2021-yil
BMT Inson huquglari bo‘yicha kengashining
46-sessiyasida nutq so‘zladi.

BMT bilan hamkorlikda 2017-yili
Samarqand shahrida “Markaziy Osiyo: yagona
tarix va umumiy kelajak, barqaror rivojlanish
va taraqqiyot yo‘lidagi hamkorlik”, 2018-
yili Afg‘oniston masalasiga bag‘ishlangan
“Tinchlik jarayoni, xavfsizlik sohasida
hamkorlik va mintaqaviy sheriklik” mavzusida
oliy darajadagi xalqaro konferensiyalar bo‘lib
o‘tdi.

2020-yili “Yoshlar 2020: global mig-
yosdagi birdamlik, bargaror taraggiyot va
inson huquglari” Samarqand forumi, 2021-
yili “Markaziy Osiyo jahon sivilizatsiyalari
chorrahasida” xalgaro Xiva forumi, 2022-yili
“BMT Global aksilterror strategiyasini amalga
oshirish bo‘yicha qo‘shma harakatlar rejasi
doirasida Markaziy Osiyo mamlakatlarining
mintagaviy hamkorligi” xalqaro anjumanlari
tashkil etildi.

2018-yilda O‘zbekiston tashabbusi bilan
Orolbo‘yi mintagasi uchun inson xavfsizligi
bo‘yicha ko‘p sheriklilik asosidagi Trast fondi
tashkil etildi. O‘zbekiston tarixda ilk marotaba
2021-2023-yillarda BMT Inson huquqlari
bo‘yicha kengashining to‘la huquqli a’zosi
bo‘ldi. 2022-yilda BMT Iqtisodiy va ijtimoiy
kengashining  Rivojlanish ~ magsadlarida
fan va texnologiyalar masalalari bo‘yicha
komissiyasi, 2024-yilda 2025-2027-yillar
uchun BMTning Iqtisodiy va ijtimoiy kengashi
(ECOSOC), 2024-yilda 2024-2027-yillar
uchun Xalqaro mehnat tashkiloti ma’muriy
kengashiga a’zo etib saylandi.

O‘zbekiston Prezidentining tashabbusi
bilan BMT Bosh Assambleyasida qator
rezolyutsiyalar qabul gilindi. Ular nafagat
Markaziy Osiyoning iqtisodiy va siyosiy
rivoji, balki butun dunyodagi global
muammolarni hal etishga ham muhim ta’sir
ko‘rsatadi. Jumladan, “Markaziy Osiyo
mintaqasida tinchlik, barqarorlik va izchil
taraqqiyotni ta’'minlash bo‘yicha mintaqaviy
va xalqaro hamkorlikni mustahkamlash”
rezolyutsiyasi mintaqaviy o‘zaro hamkorlikni
kuchaytirish, terrorizm, ekstremizm,
uyushgan jinoyatchilik va boshqa xavf-
xatarlarga qarshi kurashish hamda Markaziy
Osiyoda barqgaror rivojlanishda muhim
ahamiyat kasb etadi. “Ma’rifat va diniy
bag‘rikenglik” rezolyutsiyasi esa din va
madaniyatlararo  bag‘rikenglikni,  inson
huquglari va boshqa asosiy tamoyillarni
rivojlantirishga  qaratilgan. ~ Shuningdek,
“Orolbo‘yi mintaqasini ekologik
innovatsiyalar va texnologiyalar hududi deb
e’lon qilish” rezolyutsiyasida mintaqada,
xususan, Orol dengizi hududida ekologik
innovatsiyalar va texnologiyalarni joriy etish
magsad qilingan.

O¢“zbekiston tashabbuslari
mintaqaviy va global
tinchlik, millatlararo va
dinlararo bag‘rikenglik,
ekologik barqarorlikni
ta’minlash, mintaqalar
va mamlakatlar
o‘rtasida hamkorlikni
yanada mustahkamlash,
iqtisodiy va ijtimoiy
rivojlanish, transport
kommunikatsiyalarini
yuksaltirishda muhim
ahamiyatga ega.

Mamlakatimiz va BMT o‘rtasidagi
munosabatlar o‘zaro ishonchga qurilgan.
O‘zbekistonning islohotlarga sodigligi, xalqaro
majburiyatlarga rioya gilishi tuzilmaning
yurtimizga ishonchini oshirdi. Davlatimiz BMT
bilan birga Barqaror rivojlanish magsadlariga
erishish ~ bo‘yicha  faol  ishlamoqda.
O‘zbekistonning Markaziy Osiyoda tinchlik va
barqaror rivojlanishni ta’minlashga qaratilgan
sa’y-harakatlari tuzilma tomonidan qo‘llab-
quvvatlab kelinmoqda.

Toshkent — Bryussel:

YEVROPA ITTIFOQI BILAN STRATEGIK
MUNOSABATLARNING YANGI BOSQICHI

> Boshlanishi 1-betda

O‘shandan buyon Yevropa kengashi
prezidentining O‘zbekistonga uchta — 2019,
2022 va 2025-yillarda, shuningdek, Yevropa
komissiyasi prezidentining 2025-yilda tashrifi
amalga oshirildi.

O‘zbekiston “Markaziy Osiyo — Yevropa
Ittifogi” formati doirasidagi hamkorlikni
rivojlantirishda ~ faol ishtirok etmoqda.
2023-yilning  2-iyun kuni Cho‘lponota
shahrida O‘zbekiston Prezidenti Markaziy
Osiyo va Yevropa Ittifoqi davlatlari rahbarlari
uchrashuvi doirasida Yevropa Kengashi
prezidenti Sharl Mishel bilan mulogot gildi.
O‘zbekiston Prezidenti 2023-yil 18-sentabr
kuni Nyu-York shahrida BMT Bosh
Assambleyasi  78-sessiyasidagi  ishtiroki
doirasida ham Yevropa kengashi prezidenti
bilan muzokara o‘tkazdi. O‘zbekiston
Prezidentining Yevropa kengashi prezidenti
bilan BMTning iglim bo‘yicha sammitlaridagi
ishtiroki ~doirasida 2023-yil 1-dekabrda
Dubayda va 2024-yil 12-noyabrda Bokuda
navbatdagi uchrashuvlari bo‘lib o‘tdi.

O‘zbekiston Prezidenti tashabbusi bilan
2025-yil 4-aprel kuni Samargand shahrida
Yevropa kengashi va Yevropa komissiyasi
prezidentlari Antoniu Koshta va Ursula fon
der Lyayen, shuningdek, Markaziy Osiyo
davlat rahbarlari ishtirokida “Markaziy Osiyo
— Yevropa Ittifoqi”ning birinchi sammiti
bo‘lib o‘tdi. 2025-yil 4-aprelda Samargand
iglim forumining ochilishida Yevropa Ittifoqi
yetakchilari ham ishtirok etdi. “Markaziy
Osiyo — Yevropa Ittifoqi” birinchi

sammiti yakunlari bo‘yicha munosabatlarni
strategik sheriklik darajasiga ko‘tarishni
e’lon qiluvchi qo‘shma deklaratsiya hamda
muhim xomashyo sohasida hamkorlikni
chuqurlashtirish ~ niyatlari ~ to‘g‘risidagi
deklaratsiya qabul gilindi.

O‘zbekiston ~ va  Yevropa Ittifoqi
o‘rtasidagi munosabatlarda erishilgan asosiy
yutuqlardan yana biri mamlakatimizning
umumiy imtiyozlar tizimi — GSP+ doirasida
benefitsiar magomga ega bo‘Iganidir. Bu tizim
O‘zbekiston mahsulotlarini Yevropa bozoriga
imtiyozli shartlarda eksport qilishga yo‘l
ochdi. Ushbu magom nafaqat O‘zbekistonning
Yevropaga eksporti o‘sishini rag‘batlantirdi,
balki mamlakatning inson huquglari, mehnat
standartlari, atrof-muhitni muhofaza gqilish
va samarali boshgaruv sohalaridagi yutuglari
e’tirof etilishiga xizmat qildi.

Igtisodiyot, savdo va investitsiyalar
bo‘yicha O‘zbekiston — Yevropa Ittifoqi
quyi qo‘mitasi savdo-iqtisodiy masalalarda
o‘zaro hamkorlikning muhim mexanizmi
hisoblanadi.

2024-yilda  O‘zbekistonning  Yevropa
Ittifoqi mamlakatlari bilan tovar ayirboshlash
hajmi 6,4 milliard dollarni tashkil etdi.
2025-yilning yanvaridan avgustigacha bu
ko‘rsatkich 4,5 milliard dollardan oshdi,
Yevropa  kompaniyalari bilan amalga
oshirilgan loyihalar portfeli esa 30 milliard
yevroga yetdi. O‘zbekistonning strategik
hamkorlari qatoriga “Siemens”, “Linde
Group”, “CLAAS”, “Airbus”, “Basf”,
“Alstom”, “Total”, “Orano”, “OTP Group”
va boshqalar kiradi. O‘zbekistonda Yevropa

Ittifoqi mamlakatlari sarmoyasi ishtirokidagi
1069 ta korxona, shu jumladan, 304 ta
korxona 100 foiz Yevropa kapitali bilan
faoliyat yuritmoqda.

YI O‘zbekistonning mintaqada
demokratik o‘zgarishlar, bozor islohotlari
va yaxshi qo‘shnichilik munosabatlari
yo‘lidagi tashabbuslarini izchil qo‘llab-
quvvatlaydi. Bryussel Markaziy Osiyoda
energetika va transport infratuzilmasi,
suv resurslari, ragamlashtirish va ta’limni

L

rivojlantirish loyihalarida faol ishtirok etib,
O‘zbekistonni mintaqadagi asosiy hamkor
sifatida ko‘radi.

Yevropa  Ittifogi  bilan  madaniy-
gumanitar sohadagi hamkorlik ham jadal
sur’atlarda  rivojlanmogda.  O‘zbekiston
Yevropa Ittifogining  2021-2027-yillarga
mo‘ljallangan “Erazmus+” ta’lim dasturi va
2021-2027-yillarga mo‘ljallangan “Horizon
Europe”  ilmiy-tadqiqot dasturining faol
ishtirokchisi hisoblanadi.

Yangi  Kengaytirilgan  sheriklik  va
hamkorlik to‘g‘risidagi bitimning imzolanishi
O‘zbekistonning Yevropa bilan o‘zaro tushunish,
ochiglik va ishonchni mustahkamlashga
qgaratilgan izchil tashqi siyosatining mantiqiy
davomi bo‘ladi. Hujjat savdo va sarmoyadan
tortib, fan, texnologiya, madaniyat va atrof-
muhitni muhofaza qilishgacha bo‘lgan keng
ko‘lamli sohalarni qamrab oladi.

Ushbu  kelishuv  nafagat  iqtisodiy
alogalarni chuqurlashtirish, balki siyosiy
muloqotni kengaytirish, bargaror rivojlanishni
ta’minlash, global muammolarga birgalikda
javob berish vositasi bo‘lib xizmat qiladi. Bu

O‘zbekistonning pragmatik va tinchlikparvar
siyosat yurituvchi ishonchli sherik sifatida tan
olinishi ramzidir.

Tashrif doirasida davlatimiz ~ rahbari
Belgiya Qiroli Filipp bilan uchrashadi.
Belgiya O‘zbekistonning Yevropadagi asosiy
hamkoridir.

O‘zbekiston va Belgiya o‘rtasidagi
munosabatlar o‘zaro hurmat va ishonch
asosida rivojlanib  bormoqda. Keyingi
yillarda siyosiy muloqot faollashdi, iqtisodiy

alogalar kuchaydi, gumanitar hamkorlik
kengaydi. Mamlakatlar savdo, investitsiya,
innovatsiyalar, “yashil” energiya, logistika,
ta’lim, madaniyat va boshga sohalarda kons-
truktiv hamkorlikni davom ettirmoqda.

Belgiya tomoni
O¢zbekistonda Prezident
Shavkat Mirziyoyev
boshchiligida iqtisodiyotni
liberallashtirish,

qonun ustuvorligini
mustahkamlash, fugarolik
jamiyatini rivojlantirish,
hukumat ochigligini
oshirishga qaratilgan
islohotlar samaralarini ijobiy
baholaydi. Bryussel rasmiy
Toshkentning jamiyatning
barcha jabhalarini
modernizatsiyalash
borasidagi sa’y-
harakatlarini olgishlab,

bu islohotlar bargaror
rivojlanish va O‘zbekistonga
xalqaro ishonchni
mustahkamlashga xizmat
qilishini ta’kidladi.

Shu ma’noda, O‘zbekiston Prezidentining
Bryusselga boshlangan rasmiy tashrifi va
Yevropa Ittifoqi bilan keng gamrovli yangi
bitim imzolanishi o0‘zbek diplomatiyasi
tarixida muhim vogea bo‘ladi. Bu gadam
O‘zbekistonning  Yevropadagi  mavqeini
mustahkamlabgina  qolmay, hamkorlikni
yanada rivojlantirish, sarmoyalarni jalb etish,
yangi texnologiya va g ‘oyalar almashish uchun
kuchli turtki bo‘lib xizmat giladi. Belgiya va
Yevropa poytaxti hamda xalgaro diplomatiya
markazi bo‘lgan Bryussel Yevropaning
O‘zbekistonga ishonchi ortib borayotgani,
uning Yevroosiyoda barqaror rivojlanish va
o‘zaro hamjihatlikni ta’minlashdagi muhim
roli e’tirof etilgan maydonga aylanadi.

“Dunyo” AA



Boshlanishi 1-betda

Keyingi yillarda O‘zbekistonning UNESCO bilan
hamkorligi yangi bosqgichga ko‘tarildi. Mamlakatimizning
jahon hamjamiyatidagi obro‘sini yanada oshirish va
ikki va ko‘p tomonlama aloqalarni
UNESCO muhim
platforma vazifasini o‘tab kelmogda. Buning natijasida
2017-2023-yillarda milliy madaniy merosimizning 14 ta
noyob namunasi UNESCO ro‘yxatlaridan joy olib, insoniyat
merosi sifatida xalqaro migyosda e’tirof etildi. Buxoro shahri
Tjodkor shaharlar tarmog‘iga kiritildi. 2023-yil sentabr oyida
UNESCO bosh garorgohida buyuk mutafakkir va qomusiy
olim Abu Rayhon Beruniy tavalludining 1050 yilligi keng

mustahkamlashda,

kengaytirish va chuqurlashtirishda

nishonlandi.

2023-yil  7-22-noyabr  kunlari

yakunida  O‘zbekistonning

gilinyapti.

O‘zbekiston va UNESCOning ko‘p yillik hamkorligi
tamadduni
ganday o‘rin tutmoqda? 40 yil ichida birinchi marta Bosh
konferensiyaning Parijdan tashqarida o‘tkazilishi dunyoda
madaniy muloqotni rivojlantirish orqali tinchlik va taraqgiyotga
erishishda ganday o‘rin tutadi? Anjuman arafasida olimlar va
ekspertlarga ana shunday savollar bilan yuzlandik.

mamlakatimiz, jahon ilm-fani va

UNESCO  Bosh
konferensiyasining Parij shahrida bo‘lib o‘tgan 42-sessiyasi
43-sessiyani
Samarqand shahrida o‘tkazish tashabbusi bir ovozdan qo‘llab-
quvvatlangani jahon hamjamiyati tomonidan muhim vogea
sifatida e’tirof etildi. Shu kunlarda yurtimizda ushbu nufuzli
xalgaro anjumanni yuqori darajada o‘tkazishga har jihatdan
puxta tayyorgarlik ko‘rilmoqda. Shu bilan birga, O‘zbekiston
va UNESCO hamkorligini yanada mustahkamlash, madaniy-
ma’rifiy loyihalarni rivojlantirish borasida keng qgamrovli ishlar

2025-yilda

rivojida

EZGULIK VA UMUMINSONIY
QADRIYATLAR TARANN UMI

Shavkat IKROMOY,
tarix fanlari bo‘yicha falsafa
doktori, dotsent

UNESCO —  O‘zbekiston  aloqalari
mamlakatimiz mustagillikka erishgan yillardan
ancha avvalroq boshlangan edi. Bu o‘sha
davrlardayoq mazkur nufuzli xalgaro tashkilot
xalgimizning ~ insoniyat sivilizatsiyasiga
qo‘shgan ulkan hissasini yaxshi anglab yetganini
ko‘rsatadi.

1993-yilda yurtimiz UNESCO a’zosiga
aylandi va munosabatlarning tashkiliy-huquqiy
asoslari yaratildi. 1994-yilda UNESCO ishlari
bo‘yicha O‘zbekiston Milliy komissiyasi tashkil
etildi.

Bugungi kunda mamlakatimiz ~mazkur
tashkilot faoliyati va dasturlari bilan hamohang
barcha yo‘nalishlarda faol ishtirok etib
kelmoqda. Qadimiy shaharlarimiz UNESCOning
“Jahon madaniy merosi durdonalari” ro‘yxatiga
kiritilishi, butun dunyoda buyuk ajdodlarimiz
tavalludi, o‘zbek xalgining ma’naviy-ma’rifiy
qadriyatlari, qadimiy shaharlari va obidalariga
bag‘ishlangan yubileylar keng nishonlanishi,
1997-yildan “Sharq taronalari” xalqaro musiqa
festivali o‘tkazilishi, mintagaviy va xalqaro
anjumanlar salmog‘i buning isbotidir.

O‘tgan davr mobaynida Samarqand, Buxoro,
Xiva va Shahrisabzdagi tarixiy yodgorliklar
tashkilotning Jahon madaniy merosi durdonalari
ro‘yxatiga kiritildi. Shuningdek, qator nomoddiy
madaniy meros namunalari, biosfera rezervatlari
hamda nodir hujjatlar Jahon xotirasi xalgaro
reyestridan joy olgan.

2016-yildan  keyin  O‘zbekiston
diplomatiyasida dunyo mamlakatlari bilan ochiq
va do‘stona muloqot kengayishi jarayonida
madaniy omilning roli ham sezilarli darajada
oshdi. O‘zbekistonning xalqaro imijini, dunyo
tizimidagio‘mivarolini yanadamustahkamlashda,
tashgi siyosiy va tashgi igtisodiy sohalarda
ustuvor maqsadlarga erishishda mamlakatning
madaniy sivilizatsiyasi imkoniyatlaridan samarali
foydalanishga alohida e’tibor qaratildi. Xorijiy
davlatlar va xalgaro tashkilotlar bilan madaniy-
gumanitar hamkorlik kengaymoqda. Milliy
madaniyat va ilm-fan yutuglarini chet elda
ommalashtirish yuzasidan faol chora-tadbirlar
ko‘rilyapti. Jumladan, UNESCO bilan aloqgalar
ham yanada rivojlanmoqda.

Xususan, 2018-yilda davlatimiz rahbarining
UNESCOning Parijdagi bosh garorgohida
tashkilot Bosh direktori Odri Azule bilan
uchrashuvi bu borada yangi istighollarni
ochdi. O‘shanda O‘zbekiston bilan UNESCO
alogalarini rivojlantirishga qaratilgan hamkorlik
dasturi imzolandi. O‘z navbatida, O‘zbekiston
Prezidenti 2019-yil 26-avgustda Samarqand
shahrida Odri Azuleni qabul qildi. Bu
muloqotlar O‘zbekiston va UNESCO o‘rtasidagi
konstruktiv muloqot izchil rivojlanishi, sheriklik
munosabatlari mustahkamlanib borishiga xizmat
gilmoqda.

2022-yil
merosni
konvensiyaga a’zo
assambleyasining sakkizinchi sessiyasi bo‘lib

Parijda “Nomoddiy madaniy
muhofaza  qilish  to‘g‘risida”gi
davlatlar Bosh

o‘tdi. Ushbu xalqaro tadbirda  O‘zbekiston
nomoddiy = madaniy merosni  muhofaza
gilish  bo‘yicha hukumatlararo qo‘mitaga

2022-2026-yillarga a’zo etib saylandi. Ushbu
qo‘mita nomoddiy madaniy merosni muhofaza
gilish bo‘yicha tavsiyalar ishlab chigish, a’zo
davlatlardan kelib tushgan meros elementlarini
ro‘yxatga kiritish haqidagi so‘rovlarni ko‘rib
chiqish, xalqaro ko‘mak va moliyaviy yordamni
taqdim etish kabi vazifalarni bajarish orqali
milliy merosni asrab-avaylashga salmoqli hissa
qo‘shib kelmoqda. Mamlakatimiz ~mazkur
tuzilmaga a’zolik davrida milliy, mintagaviy
hamda global darajada konvensiya magsadlarini
ilgari surishda faol ishtirok etmoqda.

Bugungi kunda UNESCO tomonidan
O*zbekiston uchun birinchi marta qabul gilingan
Mamlakat dasturi doirasida ustuvor yo‘nalishlar
bo‘yicha samarali qo‘shma chora-tadbirlar
ko‘rilmoqda. Jahonning ilg‘or tajribasini chuqur
o‘rganish va jalb etish magsadida yurtimizda
UNESCO kafedralari tarmog‘i kengaymoqda.
UNESCO ko‘magida “Sharq taronalari”,
baxshichilik san’ati, hunarmandlik festivallari,
maqom san’ati anjumani kabi qator yirik xalgaro
tadbirlar tashkil etilmoqda.

Hozirgi kunda xalgimiz milliy madaniy
merosining gator noyob namunalari UNESCO
ro‘yxatiga olingan. Boysun madaniy makoni,
Shashmaqom, Navro‘z qadriyati, katta ashula,
askiya san’ati, palov tayyorlash madaniyati
va an’analari, Marg‘ilon  hunarmandlik
markazi faoliyati, lazgi ragsi, miniatyura
san’ati, baxshichilik, ipakchilik va ipak
to‘qish an’analari, Xo‘ja Nasriddin haqidagi
an’anaviy hikoyalar va latifalar, tazhib (zarhal
bezak) san’ati, iftor va uning ijtimoiy-madaniy
an’analari, keramika san’ati kabilarni bunga
misol keltirish mumkin.

Ota-bobolarimizning bemisl tafakkuri va
yaratuvchilik salohiyati ifodasi bo‘lgan ushbu
bebaho merosimiz UNESCO ro‘yxatiga olinishi
nafaqat mintagamiz, balki dunyoda ezgulik va
umuminsoniy qadriyatlarni keng tarannum etish
orqali tinchlik va taraqgiyotni ta’minlashga
xizmat gilmoqda.

USHBU MAQOLANI QORAQALPOQ TILIDA HAM
0'QISH UCHUN QR-KODNI SKANER QILING!

GLOBAL HAMKORLIK
DIPLOMATIYASI

Go‘zal SA’DIYEVA,
siyosiy fanlar bo‘yicha falsafa
doktori, dotsent

Bugun jahonda ro‘y berayotgan geosiyosiy
o‘zgarishlar  davrida davlatlar  o‘rtasidagi
madaniyatlararo muloqot, ta’lim va ilmiy
almashuvlar g‘oyat muhim rol o‘ynamogqda.
Bunday muloqotlar, albatta, muayyan xalgaro
tashkilotlar doirasida kechishi ~mamlakatlar
ortasida  hamkorlikni va  hamjihatlikni
mustahkamlashga xizmat qiladi. Shunday
tashkilotlardan biri UNESCO bo‘lib, u
BMThning tinchlikni mustahkamlash, tenglik va
bargaror rivojlanishni ta’lim, fan, madaniyat,

kommunikatsiya ~ hamda  axborot  orqali
ta’minlashga  qaratilgan  ixtisoslashtirilgan
muassasasidir.

Tashkilot xalgaro standartlarni belgilaydi,
global muammolarni hal etish uchun turli
mexanizm va vositalarni ishlab chigadi hamda
xalqaro  hamkorlikni  qo‘llab-quvvatlaydi.
Shuningdek, UNESCO Jahon madaniy merosi
ro‘yxatini boshqarish bilan ham shug‘ullanadi.
Tashkilot mamlakatlar o‘rtasida  madaniy
merosni himoya qilish, barqgaror rivojlanish,
inson huquqlari va ta’lim sohasida umumiy
standartlarni belgilashda yetakchi institutlardan
biri bo‘lgani bois, uning har bir sessiyasi juda
muhim ahamiyatga ega.

1996-yildan buyon Toshkentda UNESCO
vakolatxonasi faoliyat yuritib keladi. Bugungi
kunda uning Jahon merosi ro‘yxatida (2023-
yil holatiga ko‘ra) O‘zbekistondan 7 ta obyekt
mavjud bo‘lib, bu jami 1121 ta (2019-yil holatiga
ko‘ra) obyekming 0,4 foizini tashkil etadi.
Ulardan 5 tasi madaniy mezonlar bo‘yicha, 2 tasi
esa tabily mezonlar asosida ro‘yxatga kiritilgan.
Bundan tashqari, 2025-yil holatiga ko‘ra, yana
36 ta obyekt UNESCOning dastlabki ro‘yxatida
turibdi.

Bugun yurtimizda yuritilayotgan pragmatik
tashgi siyosat xalgaro tuzilmalar bilan alogalarni
yanada mustahkamlashni, mamlakatimiz ularning
faoliyatida faol ishtirok etishini ta’minlashni
tagozo etmoqda. O‘zbekistonning xalqaro
tuzilmalardagi tashabbuslarini butun dunyo
tan olmoqda. Mamlakatimizda ko‘plab xalqaro
tadbirlar o‘tkazilishi dunyo hamjamiyatining
O‘zbekiston bilan tobora yaqinlashishga, uning
madaniyati, rivojlanish  tajribasini  chuqur
o‘rganishga intilayotganini ko‘rsatmoqda. Bu
esa har bir o‘zbekistonlikka o‘zgacha g‘urur
bag‘ishlaydi.

Joriy yil 30-oktabrdan 13-noyabrgacha
Samargand shahrida UNESCOning 43-sessiyasi
o‘tkazilishi kutilyapti. Bunday tadbir nafaqat
O‘zbekiston, balki Markaziy Osiyo mintaqasi
uchun ham tarixiy vogelikdir. Negaki, tuzilganiga
80 yil bo‘lgan UNESCO tarixida Parijdan
tashqarida bo‘ladigan birinchi yirik umumiy
konferensiya sifatidla bu tadbir madaniyat
diplomatiyasini rivojlantirish, ta’lim va ilm

sektorida xalqgaro hamkorlikni  kengaytirish
hamda O‘zbekistonning madaniy merosini
global miqyosda namoyon etish uchun yangi
imkoniyatlar taqdim etadi.

Ushbu yirik tadbir Samarqand shahrida
o‘tkazilishi bejiz emas. Samarqand dunyoning
eng qadimiy shaharlaridan biri. U insoniyat
tarixida asrlar davomida Sharq va G‘arbni
boglovchi madaniyatlar chorrahasi bo‘lib
kelgan. UNESCO sessiyasining aynan shu
shaharda o‘tkazilishi tarixiy adolat timsoli bo‘lib,
O‘zbekistonning madaniy diplomatiya sohasidagi
tashabbuslarini to‘liq namoyon etadi. Sessiya
doirasida madaniy merosni muhofaza qilish,
ta’lim tizimini ragamlashtirish va ilm-fan orqali
jamiyat barqarorligini ta’minlash masalalari
muhokama etiladi.

Global  siyosiy jarayonlarda  madaniy
diplomatiya va “yumshoq kuch” konsepsiyasi
davlatlar o‘rtasidagi o‘zaro munosabatlarning
muhim vositasiga aylanib bormogda. Zamonaviy
dunyoda ta’sir kuchini fagat harbiy yoki igtisodiy
salohiyat emas, balki madaniyat, ta’lim, fan,
innovatsiya va inson kapitalini rivojlantirish orqali
ham namoyon etish tendensiyasi kuchaymoqda.
Shu ma’noda, UNESCOning Samarqandda bo‘lib
o‘tadigan 43-sessiyasi dunyo hamjamiyati uchun
alohida ahamiyat kasb etadi.

Unda qabul qilinadigan qarorlar global
barqaror taraqgiyotning asosiy omili — inson
kapitaliga sarmoya kiritish, ta’lim va fan orqali
tinchlikni mustahkamlash, turli madaniyatlar va
sivilizatsiyalar o‘rtasida ishonch, hamjihatlik
va  hamkorlik  muhitini  kuchaytirishga
garatilgan bo‘ladi. Bu esa jahon migyosida
madaniy muloqotni yangi bosqichga ko‘taradi,
umuminsoniy —qadriyatlarning tiklanishi va
rivojiga zamin yaratadi.

Mazkur nufuzli tadbir O‘zbekistonning
tashgi siyosiy imijiga ham ijobiy ta’sir
etadi. Samarqanddagi sessiya mamlakatning
madaniyatlararo muloqotni rivojlantirish, tinchlik
va barqarorlikni ta’minlash, ta’lim va ilm-
fan orgali global hamkorlikni mustahkamlash
yolidagi faol wva tashabbuskor siyosatini
namoyon etadi. Bu O‘zbekistonni xalgaro
maydonda konstruktiv, ochiq va insonparvar
siyosat yurituvchi davlat sifatida tanitadi hamda
uning “yumshoq kuch” salohiyatini yanada
oshiradi.

UNESCOning Samarqgand shahrida bo‘lib o‘tadigan 43-sessiyasi
ana shunday alogalarni kuchaytirishda qanday o‘rin tutadi?

TADBIRGA QIZG'IN
TARADDUD KO'RILMOQDA

Anvarjon MIRKOMILOYV,
Oliy Majlis huzuridagi jamoat
fondi mas’ul xodimi

Qadimdan sivilizatsiyalar chorrahasi
hisoblangan ~ O‘zbekiston  bugungi
kunda turli nufuzli xalqaro tadbirlarga
mezbonlik qilishi odatiy holat va ijobiy
an’anaga aylandi. Bu mamlakatimizning
dunyo uchun ochilgani va tashqi
diplomatiya borasidagi muvaffagiyatlar
ifodasi, desak aslo mubolag‘a gilmagan
bo‘lamiz.

UNESCO norasmiy ravishda “BMTning
agl laboratoriyasi” deb ataladi. Javoharlal
Neru oz vaqtida UNESCOga “insoniyat
vijdoni” deb ta’rif bergan.

UNESCO asosiy uchta organ —
Bosh konferensiya, Ijroiya kengashi,
Kotibiyatdan iborat. UNESCO Bosh
konferensiyasi ta’lim, fan va madaniyat
masalalari bo‘yicha BMTning oliy organi
bo‘lib, har ikki yilda bir marta yig‘ilib,
faoliyat yo‘nalishlarini belgilaydi, byudjetni
gabul qiladi hamda yangi dasturlar va
standartlarni tasdiglaydi. Uning ishlarida
UNESCOga a’zo barcha davlatlar vakillari
ishtirok etadi.

UNESCO tashkil topganidan buyon
Bosh konferensiyalar asosan Parij shahrida
o‘tkazilgan. 2023-yil 7-22-noyabr kunlari
Parijda  bo‘lib o‘tgan  42-sessiyada
43-sessiyaga mezbon sifatida Samargand
shahri tanlanishi O‘zbekiston uchun katta
ishonch va ayni paytda mas’uliyat hamdir.
Ushbu gqaror O‘zbekiston — UNESCO
o‘rtasida  yuqori darajadagi hamkorlik

va ishonch mavjudligini, qolaversa,
mamlakatimiz xalgaro jarayonlar
markaziga aylanayotganini tasdiglaydi.

Sessiya tashkilot tashkil topganining 80
yillik tantanalariga to‘g‘ri kelayotgani bilan
ham ahamiyatli.

Prezidentimizning shu yil 15-martdagi
“2025-yilda UNESCO Bosh konferensiyasi
43-sessiyasining ~ Samargand  shahrida
o‘tkazilishiga tayyorgarlik ko‘rish bo‘yicha
chora-tadbirlar to‘g‘risida”gi garori ushbu
tadbirga munosib hozirlik ko‘rish va yuqori
saviyada o‘tkazishda muhim dasturilamal
bo‘lmoqda. Qarorga asosan, tadbirga
tayyorgarlik ko‘rish bo‘yicha tashkiliy
go‘mita tuzilgan va bo‘lajak sessiyani
yugori saviyada tashkil etish va o‘tkazish

A

uchun barcha kuchlar safarbar etilishi

belgilandi. Tashkiliy qo‘mita sessiyaga oid
tadbirlarni tayyorlash va o‘tkazish rejasini
ishlab chiqish magsadida ishchi guruhlarni
shakllantirib, tayyorgarlik ishlarini olib
bormoqda.

Sessiya ishtirokchilari tashrifini tashkil
etish, viza rasmiylashtirish, transport va
tibbiy xizmat ko‘rsatish, ularning asosiy
tadbirlar hamda madaniy dasturlarda
ishtirokini ta’minlash masalalari UNESCO
bilan  hamkorlikda  hal etilmogda.
Anjumanga tayyorgarlik doirasida madaniy
meros obyektlarini restavratsiya qilish
bo‘yicha bir qancha loyihalarni amalga
oshirish rejalashtirilgan.

Konferensiya
katta sarmoya
O‘zbekistonning

infratuzilmaga
kiritish  bilan  birga
jahon  tamadduni
va madaniyatiga qo‘shgan hissasini
aks  ettiruvchi ~ mediakampaniyalar,
ko‘rgazmalar hamda tarixiy va madaniy
merosni targ‘ib qilishga garatilgan qator
tadbirlarnio‘zichigaoladi. Bundantashqari,
esdalik tangalar va pochta markalarini
muomalaga chiqarish rejalashtirilgan.
Tadbir doirasida konferensiyaning xalgaro
ahamiyatini yoritishga qaratilgan mavzuli
ko‘rgazmalar, axborot kampaniyalari va
medialoyihalar o‘tkaziladi.

Sessiya doirasida UNESCO yoshlar
forumi, milliy komissiyalar yig‘ilishi, ilk
bor Beruniy nomidagi O‘zbekiston —
UNESCO mukofotini topshirish marosimi,
shuningdek, muzeylardasun’iyintellektning
o‘rniga oid xalqaro konferensiya tashkil
etiladi. Shuningdek, Samargand shahrining
me’moriy va madaniy yodgorliklarida,
muzey va madaniy maskanlarda yangi
ko‘rgazmalar, jahon yulduzlari ishtirokida
konsert dasturlari tashkil qilinib, 150 dan
ortiq tadbir o‘tkazilishi rejalashtirilgan.

* ok ok

Qadimiy va navqgiron Samarqand yaqin kunlarda yana bir karra jahon ahli e’tibor
markazida bo‘ladi. Dastlabki ma’lumotlarga ko‘ra, 43-sessiya va uning doirasidagi
tadbirlarda 194 davlatdan 5 mingdan ziyod ishtirokchi qatnashadi. UNESCO kotibiyatining

o‘zidan 400 xodim tashrif buyurishi kutilyapti.

Shuningdek, davlat rahbarlari, hukumat arboblari, vazirlar va elchilar ham Samargandda
yig‘iladi. Shu bilan birga, Toshkent, Buxoro, Xiva va Shahrisabzda madaniy tadbirlar va
gabullar o‘tkazilishi ko‘zda tutilgan bo‘lib, bu shaharlarda ham mehmonxonalar tanlanib,
delegatsiyalarga transport va boshqa xizmatlarni ko ‘rsatish choralari ko‘rilmogda.

Tadbir uchun mahalliy va xalgaro ommaviy axborot vositalari xodimlari akkreditatsiyadan
o‘tkaziladi, ular uchun zarur shart-sharoitlar yaratiladi. “Silk Road Samarkand” majmuasi

hududida matbuot markazi tashkil etiladi.

Mintagamizda ilk bor o‘tadigan ushbu global tadbir xalgaro hamjamiyatga O‘zbekiston
va Markaziy Osiyoning ulkan sivilizatsiyasi salohiyatini yana bir bor namoyish etish,
O‘zbekistonning UNESCO bilan keng ko‘lamli sherikligini yanada rivojlantirish va

mustahkamlash uchun xizmat qgiladi.

“Yangi O‘zbekiston” muxbiri
Bahor XIDIROVA tayyorladi.

Sardor TOLLIBOYEY,
“Yangi O‘zbekiston” muxbiri

> Boshlanishi 1-betda

Bu gaplar fagat da’vo emas, balki ularning
ortida aniq natijalar bor. Oxirgi yillarda 7,5
millionga yaqin inson o‘z iqtisodiy ahvolini
yaxshilashga erishdi. 2024-yil oxiriga kelib,
kambag‘allik darajasi 8,9 foizga tushdi. Kelasi
bosgichda esa bu ko‘rsatkichni 6 foizgacha
kamaytirish rejalashtirilmoqda.

Birgina odamlarda tomorga madaniyati
shakllanayotgani natijasida har bir garich yerdan
samarali foydalanish nafagat ehtiyoj, balki
iftixor manbaiga aylanmoqda.

Farovonlik xorijda emas,
hovlida

Bir necha oy avval Sirdaryo viloyatiga
xizmat safari bilan borgandim. Safar davomida
Yo‘lchi bobo Rahmonov xonadonida bo‘ldim.
Uning hovlisidagi gul ko‘chatlari, issigxona
ichidagi mahsulotlar insonni hayratga soladi.
Xonadon egasi kamtar, o‘rta bo‘yli, ko‘pni
ko‘rgan, so‘zida hikmat bor 90 yoshli inson.
Suhbatimiz davomida u hayotining katta
gismini o‘qgituvchilikka bag‘ishlaganini, olti
o‘g‘lini katta gilib voyaga yetkazganini aytdi.
O‘qituvchilik ortidan o‘z davrida 6 o‘g‘ilni
voyaga yetkazish, o‘gitish, uyli-joyli qilish
imkonsizligini hisobga olib, katta ro‘zg‘orni
tebratish uchun o‘gillaridan xorijda ishlab
yurganlari ham bo‘lsa kerak degan o‘yda Yo‘Ichi
bobodan so‘radim. Yo‘lchi bobo bosh chayqab,
“yo‘q” ishorasini berdi. Bu orada otaning
kasbini davom ettirgan o‘g‘li Akrom Rahmonov
gapga qo‘shildi:

— O‘tgan yili 48 million so‘m kredit olib, 7
sotix yerga issigxona qurdim. Mart oyida bulg‘or
galampiri ekdim. Yoz boshida 22 million so‘m
daromad oldim. Endi bozorga uzluksiz mahsulot
yetkazib beryapmiz...

Shunda savolimga javob topgandek bo‘ldim.
Yer bila tillashgan Yo‘lchi bobo xonadonida
mehnat va bilim qadriyat sifatida katta
ahamiyatga ega ekan. Bu xonadon imkonni
xorijdan emas, hovlidan topishi mumkinligiga
bir isbotdir.

Yo‘lchi bobo:

— Amerikada yashayotgan farzandlarim bor,
lekin birorta o‘g‘lim mardikorlikka ketgani yo‘q.
Rahmonovlar oilasida 17 nafar oliy ma’lumotli
bor, — deydi iftixor bilan.

Ijtimoiy taraggiyot avval odamlarning ongi
va hayot tarzini o‘zgartirishdan boshlanadi.
Yo‘lchi ota va uning farzandlari ana shu
haqigatga yaqqol guvohlik qiladi.

So‘nggi yillarda tomorqa madaniyati
shakllanib, yerga munosabat o‘zgardi. Tlgari
kambag‘allik tushunchasi fagat qog‘ozda
aks etar edi, hozir esa bu muammoga garshi
amaliy choralar ko‘rilmoqda. Bu ishlar
“Kambag‘allikdan farovonlik sari” dasturi
asosida amalga oshirilmoqda.

2025-yilda kamida 1 million fugaroni
kambag‘allikdan chiqarish, yil yakunigacha esa
kambag‘allik darajasini 6 foizgacha tushirish
rejalari oddiy ragamlar emas, balki odamlar
hayotidagi haqiqgiy o‘zgarishlardir. Endi insonlar
mehnat gilgani uchun munosib daromad oladi,
mehnati qadrlanadi. Chet elda ishlash orqgali
topiladigan daromad endilikda o‘z yurtida,
o‘z oilasi bag‘rida topilmogda. Bu ijtimoiy
bargarorlik va umidning timsolidir.

Samarali mexanizm va
mahalliy yechim

Bugun yurtimizda tomorga madaniyati
shakllanishi ortidan Yo‘lchi bobo kabi
insonlarning tomorqadagi tajribasi
ommalashtirilmoqda. =~ Tomorqaga  to‘g‘ri
yondashilsa, bir oilani tebratish, kerak
bo‘lsa, iqtisodiy = ko‘tarilish ~ mumkinligi
oydinlashmogda. Bugun yurtimizdagi islohotlar
va kompleks dasturlar ijtimoiy bargarorlikni
ta’minlash, iqgtisodiy o‘sishni rag‘batlantirish
hamda aholining turmush darajasini sezilarli

darajada yaxshilashga qaratilgan. Shuningdek,
xalgaro tajribalardan foydalanish va ularni
milliy sharoitlarga moslashtirish orqali yangi
samarali yondashuvlar yaratish muhim strategik
vazifa hisoblanadi. Bu jihatdan Xitoyning
kambag‘allikka qarshi kurashdagi tajribasi
O‘zbekiston uchun nafagat ilhom manbai, balki
amaliyotda qo‘llash mumkin bo‘lgan aniq model
sifatida muhim ahamiyat kasb etmoqda.

Xitoyning bu boradagi yutuglari faqat
igtisodiy hajmi va aholi soni bilan bog‘liq emas,
balki ijtimoiy siyosatni mukammallashtirishdagi
yondashuvida ~ ham  ifodalanadi.  Xitoy
jamoatchilikning barcha qatlamlarini gamrab
olgan, ehtiyojmandlar uchun kompleks yordam
dasturlari, yuqori malakali kadrlar tayyorlash,
raqamli texnologiyalardan foydalanish va
ekologik bargarorlikni ta’minlashga qaratilgan
keng ko‘lamli chora-tadbirlarni muvaffaqiyatli
amalga oshirmoqda. Bu jarayonda har bir
hududning o°ziga xos xususiyatlari inobatga
olingan holda, mahalliy darajada samarali
mexanizmlar ishlab chigilmogda.

O‘zbekistonda ham shunday murakkab, bir
gancha yo‘nalishlarni 0‘z ichiga olgan dasturlar
joriy etilmoqda. Boisi, Xitoy BMTning Barqaror
rivojlanish maqsadlariga belgilangan muddatdan
o‘n yil avval erishib, kambag‘allikni gisqgartirish
bo‘yicha dunyo yetakchisiga aylandi. Qisqa vaqt
ichida yuz millionlab insonlarni kambag‘allikdan
chiqarish imkonini bergan bu nodir tajriba butun
dunyoda, xususan, O‘zbekistonda ham katta
gizigish uyg‘otmoqda.

Xitoy modelini O‘zbekiston sharoitiga
moslashtirish jarayoni mamlakatimiz ijtimoiy-
igtisodiy va madaniy xususiyatlari hisobga olinib
amalga oshirilmoqda. Bu esa kambag‘allikni
gisqartirishda ~ barqaror ~ va  inklyuziv
yondashuvlarni ishlab chiqgish imkonini beradi.

Xitoyning samarali tajribasi O‘zbekistonda
2025-yildan boshlab amalga oshirilayotgan
kambag‘allikka qarshi chora-tadbirlar uchun
mustahkam asos bo‘lib xizmat qilmoqda. 2025-
yil boshida davlatimiz rahbari tomonidan Xitoy
tajribasi asosida kambag‘allikni qisqartirish
bo‘yicha 32 ta yo‘nalishda yangi yondashuvlarni
joriy etish e’lon gilindi.

O‘tkazilgan tahlillar asosida ishlab chigilgan
aniq takliflar Prezidentning “2025-yilda aholi
bandligini  ta’minlash va kambag‘allikni
gisgartirish  chora-tadbirlari  to‘g‘risida”gi

qaroriga kiritildi. Ayrim yondashuvlar esa
mahalliy darajada amalga oshirilmoqda.

Masalan, Xitoyning Inshan tumanida
go‘llanilgan “kompaniya — kooperativ. —
ferma” modeli O‘zbekistonda faol tatbiq
etilmoqda. =~ Ushbu  tashabbus  doirasida
kambag‘al oilalarga yer ajratilmoqda, gishlog
x0‘jaligi kooperativlari tashkil etilmogda va
barqaror ta’minot zanjiri yaratilyapti. Rejaga
ko‘ra, ijaraga berilgan yerlarda jami 492 ta
kooperativ tashkil etiladi. Kooperativ a’zolariga
0‘z xo‘jaliklarini rivojlantirish va kooperativlar
ustav kapitaliga ulush kiritish uchun eng kam
ish hagining 10 baravari migdorida subsidiyalar
ajratish ham ko‘zda tutilgan.

Aktivlardan ~ daromad  olish  sxemasi
Xitoyning Shangan qishlog‘i tajribasi asosida
kambag‘al oilalarni qo‘shma kooperatsiyalarga
jalb etishni ko‘zda tutadi. Bu yo‘nalish
baliqchilik, quyonchilik, chorvachilik,
parrandachilik va asalarichilik kabi sohalarni
gamrab oladi. O‘zbekistonning 30 ta
tumanida shunday loyihalar amalga oshirilishi
rejalashtirilgan bo‘lib, ularga 4 mingga yaqin
uy xofjaligi jalb etiladi. Loyihalar tadbirkorlik
tashabbuslari va yetakchi fermerlar tomonidan
go‘llab-quvvatlanadi, bu esa kambag‘al oilalarni
gishloq xo‘jaligi kooperativlariga jalb qilish va
moliyalashtirish imkoniyatini beradi.

Fupin modeli doirasida O‘zbekistonda kam
ta’minlangan 10 mingdan ortiq oilani jalb etgan
holda 20 ming gektar o‘rmonzorda maxsus
o‘simlik yetishtirishni rivojlantirish boshlandi.

| JARAYON

Xitoyning samarali tajribasi O‘zbekistonda 2025-yildan
boshlab amalga oshirilayotgan kambag‘allikka

qarshi chora-tadbirlar uchun mustahkam asos bo‘lib
xizmat gilmoqda. 2025-yil boshida davlatimiz rahbari
tomonidan Xitoy tajribasi asosida kambag‘allikni
gisqartirish bo‘yicha 32 ta yo‘nalishda yangi
yondashuvlarni joriy etish e’lon gilindi.

Yerlar “mahalla yettiligi” tavsiyasi asosida
ijaraga berilayotgan bo‘lib, ko‘chatzorlar tashkil
etilmogda va bargaror daromad manbalari
yaratilmoqda.
Navbatdagi misol, Xitoyning Venchuan
tumani  tajribasi  asosida  O‘zbekistonda
brussonetiya sanoatini rivojlantirishdir.
O‘zbekistonda brussonetiya yetishtirish va
gayta ishlash bo‘yicha pilot loyiha amalga
oshirilmoqda. Loyiha doirasida 20 kilo urug‘ va
30 ming ko‘chat xarid qilindi, shuningdek, 100
gektarda ekin maydonlari yaratish boshlandi.

Sanszyanyuan milliy bog‘ida amalga
oshirilgan loyihaga o‘xshash ekologik ijtimoiy
farovonlikni yaratish modeli ishlab chigilmoqda.
Daraxt ekish bilan shug‘ullanayotgan kam
ta’'minlangan oilalar uchun “Ekofaol fugaro”
platformasi ma’lumotlari asosida subsidiyalar
tizimini joriy etish rejalashtirilmoqda. Kam
ta’minlangan oilalar tomonidan ekiladigan
har 100 ta daraxt uchun bazaviy hisoblash
miqdorining bir baravariga teng subsidiya
ajratiladi. 1 gektarli yer maydonlari kam
ta’minlangan oilalarga 5-6 yil muddatga ijaraga
beriladi.

Xuamao gishlog‘i tajribasi 53 ta mahallada
turizmni rivojlantirish uchun qo‘llanilmogda. Bu
1300 dan ziyod odamning bandligini ta’minlash
va yiliga 2,5 million sayyohni jalb etishga
qaratilgan.

Masalan, Tyanchjen misolida oladigan
bo‘lsak, murakkab geografik hududda quyosh
energiyasi stansiyalari qurilishi nafaqat
mamlakat energetika salohiyatini oshirishga,
balki yangi ish o‘rinlari yaratishga ham
xizmat gilmoqda. Bu loyiha atrof-muhitni

muhofaza qilish va iqtisodiy o‘sishni
bir vaqtning o‘zida ta’minlay oladigan
bargaror rivojlanishni amalga oshirishda

muhim ahamiyatga ega. Quyosh energiyasi
sektoridagi bunday investitsiya nafaqat
energetika mustagqilligini ta’minlaydi, balki
kelgusida iqtisodiyotning turli tarmoqlarini
ragamlashtirish va modernizatsiya gilish
uchun zarur infratuzilmani yaratadi.

Lunnan tajribasi asosida elektron savdo
tizimini jorly etish esa zamonaviy ragamli
iqtisodiyotni rivojlantirishga xizmat gilmoqda.
Yoshlarmning zamonaviy texnologiyalar bilan
tanishishi, AT sohada malaka oshirishi va ragamli
savdo platformalariga jalb qilinishi ularning
iqtisodiy faolligini oshiradi. Bu esa, 0‘z navbatida,
kambag‘allikni gisqartirishda yangi imkoniyatlar
ochadi. Bepul internet va onlayn savdo markazlari
tashkil etish orqali aholiga yanada keng
imkoniyatlar yaratish, mahsulotlarni sotish va
xizmat ko‘rsatish sohasidagi yangi yo‘nalishlarni
rivojlantirish muhim ahamiyat kasb etmoqda.

ahamiyatga ega. Bu tajriba ijtimoiy adolat,
barqaror rivojlanish va iqtisodiy o‘sishni
birlashtirib, ~ aholi ~ turmush  darajasini
yaxshilashga xizmat qiladigan kompleks
yondashuvni shakllantirish imkonini beradi.
O‘zbekistonda bu jarayonlarning muvaffaqiyatli
amalga oshirilishi nafagat kambag‘allikni
gisqartirish, balki mamlakatning barqgaror va
inklyuziv taraqgiyotini ta’minlashga ham xizmat
qiladi.

Kelgusida ushbu  tajribalarni  yanada
kengaytirish, yangi sohalarda innovatsion
yondashuvlar joriy etish va ijtimoiy xizmatlar
sifatini oshirish bo‘yicha gator chora-tadbirlar
rejalashtirilmoqda. Bu esa O‘zbekistonda
ijtimoly adolat va igtisodiy farovonlikni

ta’'minlashga  xizmat  giladigan =~ muhim
yo‘nalishlardan biri bo‘lib qoladi.
Kambag‘allikni ~ gisqartirishda  iqtisodiy

jihatlar birinchi o‘rinda turishi tabily. Bu
jarayonda davlat va xususiy sektorning rolini
to‘g‘ri, resurslarni  samarali  tagsimlash,
investitsiyalar va innovatsiyalarni qo‘llab-

Xitoy tajribasining O‘zbekistonga moslashtirilishi
nafaqat ijtimoiy siyosatning, balki iqtisodiy
barqarorlik va o‘sishning asosiy drayverlaridan biriga
aylanmoqda. Bu orgali mamlakatda kambag‘allik
darajasini sezilarli darajada tushirish, iqtisodiy
imkoniyatlarni kengaytirish va aholi farovonligini
oshirishga qaratilgan yangi bosqich boshlandi.

Loshan tumanida tashkil etilgan kasbiy
ta’lim muassasalari orqali kambag‘al va
ehtiyojmand oilalar farzandlarining bilim olish
imkoniyatlari kengaymoqda. Bu texnikumlar
nafagat bilim berish, balki tadbirkorlik
ko‘nikmalarini ham o‘rgatadi. Kasbiy ta’lim
sohasidagi bu tashabbuslar yoshlar bandligini
ta’minlash, jamiyatda faol ishtirok etishi va
imkoniyatlarini kengaytirishiga xizmat qiladi.
Shuningdek, ish beruvchilar bilan hamkorlik
orgali bitiruvchilarning ishga joylashishi
ta’minlanishi ushbu dasturning samaradorligini
oshiradi.

Eng katta boylik

Tibbiy xizmat sohasida ham muhim loyihalar
bor. Kam ta’minlangan oilalar uchun bepul
tibbiy xizmat ko‘rsatish dasturi aholining
sog‘lom turmush tarzini shakllantirishga xizmat
gilmogda. Tibbiy punktlar va uyma-uy xizmatlar
orqali aholiga tez va sifatli tibbiy yordam
ko‘rsatish imkoniyati yaratilmogda. Bu esa, 0‘z
navbatida, jamiyatdagi ijtimoiy bargarorlikni
oshirish va aholi salomatligini mustahkamlashga
xizmat giladi. Davlat tomonidan subsidiya
va kafolatlangan tibbiy xizmat dasturlari
orqali esa kambag‘al qatlamlar xavfsizligi
ta’minlanmoqda.

O‘zbekistonda Xitoy tajribasini tatbiq etish
jarayoni faqat texnik yoki iqtisodiy modellarni
nusxa qilish emas, balki milliy sharoitlarga
moslashtirilgan,  ijtimoiy = va  madaniy
xususiyatlarini hisobga olgan, innovatsion va
bargaror yechimlarni yaratishga qaratilgan.
Bu jarayonda davlat tomonidan tartibga solish,
doimiy monitoring va natijalar tahlili amalga
oshiriladi, bu esa dasturlar samaradorligida
muhim ahamiyat kasb etadi.

Xitoy tajribasini O‘zbekiston sharoitida
samarali ro‘yobga chigarish mamlakatning
ijtimoiy-igtisodiy taraqqiyoti uchun strategik

quvvatlash muhim ahamiyat kasb etadi. Xitoy
modelida asosiy urg‘u iqtisodiy samaradorlikka
va barqaror ofsishga beriladi. Bu model
O‘zbekistonda ham shu tamoyillar asosida joriy
etilmoqda.

Birinchidan, quyosh energiyasi stansiyalari
qurilishi kabi loyihalar iqtisodiy salohiyatni
oshiradi. O‘zbekistonda energetika sohasining
barqarorligi va samaradorligini oshirish uchun
quyosh energiyasi sektori jadal rivojlanmoqda.
Bu nafagat elektr energiyasi ta’minoti
mustaqilligini, balki yangi ish o‘rinlari yaratish
va mahalliy ishlab chigarishni rivojlantiradi.
Quyosh energiyasi qurilmalari uchun zarur
texnologiyalar va xizmatlar mahalliy korxonalar
tomonidan ta’minlansa, bu sohada qo‘shimcha
igtisodiy faollik paydo bo‘ladi, qo‘shimcha

giymat yaratiladi. Shu bilan birga, energiya
ta’minotidagi barqarorlik sanoatning boshga
tarmoqlarini ham rag ‘batlantiradi.

Ikkinchidan,  elektron  savdo  tizimi
joriy  etilishi ~ mamlakat  iqtisodiyotini
raqamlashtirishni ~ tezlashtiradi. Bu loyiha

yoshlar orasida AT sohada malakali kadrlar
tayyorlash va iqtisodiy faollikka jalb etishga
xizmat giladi. Internet savdosi va marketpleyslar
orgali mahsulotlarning bozorga chigishi yanada
osonlashadi, bu kichik va o‘rta biznes rivojiga
olib keladi. O‘z navbatida, kichik va o‘rta biznes
aholi daromadini oshirish, soliq tushumlarini
ko‘paytirish va umumiy iqtisodiy faollikni
kuchaytirishda muhim rol o‘ynaydi.

Uchinchi muhim jihat — kasbiy ta’lim
muassasalari orgali ishchi kuchini tayyorlash.
Kambag‘allikni gisqartirishda ta’lim va malaka
oshirishning roli katta. Kasbiy ta’lim yoshlarning
mehnat bozoriga kirishini  osonlashtiradi,
ularning ish topish imkoniyatlarini oshiradi va
igtisodiyotda talabga javob beradigan kadrlarni
tayyorlaydi. Bu, o‘z navbatida, ishsizlikni
kamaytirish va  kambag‘allik  darajasini
tushirishga xizmat qiladi. Mahalliy tadbirkorlar
va ish beruvchilar bilan hamkorlikdagi dasturlar
mahalliy iqtisodiyotni quvvat va samarali ishchi
kuchi bilan ta’minlaydi.

Tibbiy xizmatlar sohasidagi islohotlar
iqtisodiy jihatdan ham ahamiyatli. Sog‘lom
aholi mehnat quvvati uchun asosiy shart
hisoblanadi. Kam ta’minlangan qatlamlarning
sifatli tibbiy xizmat bilan ta’minlanishi ularning
mehnat faolligini oshiradi, kasalliklardan tez
sog‘ayish va ishga tez qaytish imkonini beradi.
Bu iqtisodiy faollikka ijobiy ta’sir ko‘rsatadi va
ijtimoiy xarajatlamni kamaytiradi. Shuningdek,
bepul tibbiy xizmatlar aholining ijtimoiy himoya
hissini  kuchaytiradi, ijtimoiy barqarorlikni
ta’minlaydi.

Barcha ushbu yo‘nalishlar davlat tomonidan
tartibga solinib, monitoring gilinadi, bu
esa loyihalarning moliyaviy va igtisodiy
samaradorligini  oshirishga xizmat qiladi.
Xitoy tajribasida ham davlat va xususiy sektor
o‘rtasidagi muvozanat iqtisodiy rivojlanishni
ta’'minlashning  asosiy ~ omillaridan  biri
hisoblanadi. O‘zbekistonda ham bu prinsiplar
asosida resurslar samarali tagsimlanmoqda.

Xitoy tajribasining O‘zbekistonga
moslashtirilishi nafagat ijtimoiy siyosatning,
balki igtisodiy barqarorlik va o‘sishning asosiy
drayverlaridan biriga aylanmoqda. Bu orqali
mamlakatda kambag‘allik darajasini sezilarli
darajada tushirish, iqtisodiy imkoniyatlarni
kengaytirish va aholi farovonligini oshirishga
qaratilgan yangi bosgich boshlandi.

Bir so‘z bilan aytganda, kambag‘allikni
gisqartirish shunchaki igtisodiy ko‘rsatkichlarni
yaxshilash yoki moddiy ko‘mak ko‘rsatish
emas, balki inson salohiyatini ochish, jamiyatda
teng imkoniyatlar muhitini yaratish va shaxsiy
gadrni yuksaltirishga qaratilgan murakkab,
uzluksiz va tizimli jarayondir. Mazkur jarayonda
dunyo tajribasi, jumladan, Xitoyda go‘llangan

samarali modellar asosida ishlab chiqgilayotgan
“O‘zbekiston modeli” ijobiy natijalar bermoqda.

Har bir fugaroning salohiyatini ro‘yobga
chigarish, uni tadbirkorlikka jalb etish,
sog‘lomlashtirish, bilim va kasb berish orqali
uning hayotini tubdan o‘zgartirish bugungi
davlat siyosatidagi ustuvor yo‘nalishga aylandi.
Bu siyosatdagi eng muhim jihat inson gadrini
yuksaltirish va unga ishonch bilan yondashishdir.

Islohotlar, yaratilayotgan sharoitlar,
mahallalarda joriy etilayotgan kooperativlar,
ta’lim, sogligni saglash va energetikadagi
innovatsion  yechimlar  shundan  dalolat
beradiki, yangi O‘zbekistonda kambag‘allikni
gisqartirish endi shunchaki chora-tadbir emas,
balki uzoq muddatli strategiya, millat rivojining
poydevoridir.

Q). 25-oktabr — Ichki ishlar organlari xodimlari kuni

Sharif QOBILOVY,
O<zbekiston Respublikasi
IV akademiyasi professori

> Boshlanishi 1-betda

Ayni paytda Ichki ishlar vazirligi markaziy
apparati yanada optimallashtirildi. Uning
tuzilmalari negizida Tezkor qidiruv, Jamoat
xavfsizligi, Transport va turizm obyektlarida
xavfsizlikni ta’minlash, Jazoni ijro etish,
Ma’naviy-ma’rifiy ishlar va kadrlar bilan
ta’minlash va Qo‘riglash departamentlari tashkil
etildi. Bu tizimning eng quyi bo‘g‘inidan eng
yugori bo‘g‘inigacha samarali faoliyatni yo‘lga
qo‘yish imkonini bermoqda.

Tizimdagi barcha sohaviy xizmatlar gaytadan
isloh gilinib, zamon talabidan kelib chiggan
holda xavfsiz turizmni ta’minlash, probatsiya,
surishtiruv  va  kiberjinoyatchilikka — garshi
kurashishga ixtisoslashgan bo‘linmalar yangidan
tashkil etildi. Jinoyatlarni fosh etish borasidagi
har bir protsessual harakatni audio va video gayd
etish majburiyligi belgilandi. Shuningdek, ilg‘or
kriminalistik vositalar, masofadan turib so‘roq
qilish hamda mobil tergov qilish platformalari
amalga tatbiq etildi.

Ichki ishlar tizimini har tomonlama
rivojlantirish, uning moddiy-texnik bazasini,
kadrlar salohiyatini mustahkamlash, hagiqiy
xalqchil tizimga aylantirish bo‘yicha keng
ko‘lamli ishlar bugungi kunda ham davom
ettirilmoqda. Bu esa davlatimiz rahbari
tomonidan ilgari surilgan “Agar davlat
tayanadigan asosiy ustun qonun bo‘lsa, uning
kuchini amalda namoyon etadigan eng samarali
tizim bu — ichki ishlar organlaridir’, degan
hayotiy tamoyilning amaldagi ifodasidir.

Bugunga kelib tizim faoliyati tubdan
takomillashtirildi, markaziy apparatdagi shaxsiy
tarkibning 85 foizi bevosita aholi yashash
punktlariga, quyi tizimlarga tushirildi. Ichki
ishlar organlarini xalqqa yanada yaginlashtirish,
murojaatlarni tunu kun gqabul gilish, mavjud
muammolarni joyida va o‘z vaqtida hal etish
amaliyoti yo‘lga qo‘yildi. Har oyning oxirgi
yakshanba kuni ichki ishlar vazirining shaxsiy
qabuli, oyning har yakshanba kunlari hududiy
ichki ishlar organlari rahbarlarining qabul
kunlari etib belgilandi.

1O faoliyatiustidan parlament vajamoatchilik
nazoratining yangi tizimi o‘rnatilgani, ichki
ishlar organi boshlig‘idan tortib, profilaktika
inspektorigacha xalq oldida hisobot beradigan
amaliyot joriy etilgani aholining ularga bo‘lgan
ishonchini yanada oshirmoqda.

Davlatimiz rahbarining 2025-yil 3-yan-
vardagi “2025-yilda respublika mahallalarida
xavfsiz muhitni yaratish va huqugbuzarliklar-
ning barvaqt oldini olish tizimi samaradorligi-
ni yanada oshirish bo‘yicha chora-tadbirlar
to‘g‘risida”gi qaroriga ko‘ra, joriy yilda har bir
mahallada huqugbuzarliklarning barvaqt oldini
olish ustuvor vazifa etib belgilandi.

Dunyoda yangi O‘zbekistonga nisbatan
ishonch ruhi va hamkorlikka intilish tamoyillari
kuchaymoqda. Mamlakatimiz ichki ishlar
organlari tizimi ham yangilanib, takomillashib
bormogda.

Bu tashkilotga avvallari eng ko‘p e’tiroz
uyg‘otayotgan tizim sifatida qaralgan bo‘lsa,
bugun xalgning ishonchi va mehrini qozonish
uchun barcha imkoniyatlar ishga solinyapti.
Fikrimiz ~ dalili sifatida  huqug-tartibotni
ta’minlashni oz hayotining ma’no-mazmuni deb
bilgan halol, vatanparvar, yangicha va mustagil
fikrlaydigan, mard, kasbiga va gasamyodiga
sodiglik bilan xizmat gilayotgan xodimlar safi
kengayib borayotganini, ular Amir Temur,
Jaloliddin Manguberdi, Bobur kabi buyuk
bobolarimizning jangovar mahoratini davom
ettirayotganini aytishimiz mumkin.

Ichki ishlar organi xodimining zamonaviy
qgiyofasi, birinchi navbatda, o‘tkir aql-idroki,
yuqori professionalligi, madaniy  yetukligi,
namunali axloqiy fazilatlari bilan ajralib turadi.
U keng dunyoqarashga, erkin fikrlash, oldindan
ko‘rish va faraz qilish qobiliyatiga ham ega
bo‘lishi kerak.

Endi eskicha ishlab bo‘lmasligi ravshan
bo‘lib qoldi. Kabinetda o‘tirib buyrugbozlik
gilishga chek qo‘yildi. 110 xodimi xalgning
ichida bo‘lishi, uning dardu tashvishini

o‘rganishi, muammolarini o0‘z dardu tashvishi
deb bilishi lozim.

Yuqoridagilarning barchasi hisobga olinib,
1TV akademiyasida kadrlar tayyorlashda klaster
va o‘quv karyera tizimi samaradorligi oshirildi.
Bakalavriat va magistratura o‘quv rejalari tubdan

yangilanib, yangi o‘quv fanlari kiritildi.
Kunduzgi ta’lim bakalavriatiga kursantlarni
gabul gilish kvotasi 2025/2026-0‘quv yilida
200 nafarga oshirildi va 2026/2027-0‘quv
yilida yana 200 nafarga ko‘paytirilishi
belgilandi. Magistraturaga qabul  kvotasi
2025/2026-0quv yilida 2 barobar oshdi.

Akademiya bakalavriat ta’lim bosgichida
ragamli texnologiyalar sohasida jinoyatlarga
qgarshi kurashish faoliyati ixtisosligi tashkil etildi.
Nazariya va amaliyot uyg‘unligini ta’minlash
magsadida dual ta’lim joriy qilindi. Unga ko‘ra,
mashg‘ulotlar haftaning 4 kuni akademiyada, 2
kuni Toshkent shahri ITBB hududiy I1Oda tashkil
etilishi, oliy yuridik ma’lumotga ega bo‘lmagan
110 xodimlarini ta’limning masofaviy shakli
bo‘yicha o‘gitish yo‘lga qo‘yildi.

Akademiya hududida Innovatsion ta’lim
fondi, IIV Kiberxavfsizlik markazi, “Xavfsiz
shahar” tizimlarini rivojlantirish markazi,
Ragamli texnologiyalar va huqugiy statistika
departamenti, Ma’lumotlarni qayta ishlash
markazi, Magistratura va avtomobil tayyorgarlik
kafedrasi uchun yangi o‘quv binosi, ko‘p

USHBU MAQOLANI QORAQALPOQ TILIDA HAM
0'QISH UCHUN QR-KODNI SKANER QILING!

Ichki ishlar organi
xodimining zamonaviy
giyofasi, birinchi navbatda,
o‘tkir agl-idroki, yuqori
professionalligi, madaniy yetukligi,
namunali axlogiy fazilatlari
bilan ajralib turadi. U keng
dunyogarashga, erkin fikrlash,
oldindan ko‘rish va faraz qilish

qobiliyatiga ham ega
bo‘lishi kerak. 9’

funksiyali yopiq sport kompleksi hamda yer osti
0‘q otish tiri barpo etilmoqda.

Davlatimiz ~ siyosatida axlogiy asoslar
muhim ofrin tutib, taraggiyot va xalq
farovonligi ushbu gadriyatlarga ham asoslanadi.
Ma’naviyat jamiyatdagi barcha siyosiy-
ijtimoiy munosabatlarning mazmuni va sifatini
belgilaydigan poydevordir. Bu poydevor gqancha
mustahkam bo‘lsa, xalq ham, davlat ham
shuncha kuchli bo‘ladi.

Yangi O‘zbekiston “xalq davlat organlariga
emas, davlat organlari xalqgga xizmat gilishi

2025-yil 24-oktabr, 218-son

NALQ MEHRI VA ISHONCHINI QOZONIB..

kerak”

tamoyili amalda o‘z tasdig‘ini
topayotgan ~ mamlakatga  aylanmoqda.

“Jamiyatga xizmat ko‘rsatish”  modeli

yaratildi. Xodimlar ichki ishlar organlari
rolini fuqarolarning ehtiyojlarini qondirishga
garatilgan  ijtimoiy xizmat turi sifatida
anglamoqda.

2022-2026-yillarga  mo‘ljallangan  Yangi
O‘zbekistonning  taraqgiyot  strategiyasida
“huqugni muhofaza qiluvchi organlarning yangi
giyofasini shakllantirish va ularning faoliyatini
xalq manfaatlari, inson gadr-gimmati, huquq
va erkinliklarini samarali himoya qilish”ga,
“O‘zbekiston — 2030” strategiyasida esa
“huqugni muhofaza qiluvchi organlarning
faoliyatini inson manfaatlari, qadr-qimmati
va huquqlarini himoya qilish”ga yo‘naltirish
belgilangan.

Hozir ichki ishlar organlari xodimlari
xizmat vazifalarini sidgidildan ado etmoqda.
Kerak bo‘lsa, oz hayotini xavf-xatarga
qo‘yib, fuqarolar tinchligini ta’minlamoqda.
Xodimlarda xalq nigohi bilan o‘ziga baho berish
ko‘nikmasi shakllanyapti.

Ichki ishlar organlari xodimlari xalgni
rozi qilish, e’tirofiga loyiq bo‘lish uchun hali
juda ko‘p ishlar qilishi lozim. Xalqimiz ularni
nafaqat professional va mahoratli kasb egasi,
balki muomala odobi va estetikasiga ega shaxs
sifatida ko‘rishni istaydi.

Mamlakatimizda inson qadri davlat siyosati
darajasiga ko‘tarildi. Konstitutsiyamizga ko‘ra:
“Insonning sha’ni va gadr-qimmati daxlsizdir.
Hech narsa ularni kamsitish uchun asos bo‘lishi
mumkin emas”. Insonning sha’ni va qadr-
gimmatini himoya qilish ichki ishlar organlari
xodimlarining mugaddas burchidir. Hech bir
inson, kim bo‘lishidan qat’i nazar, qonundan
ustun emas. Qonunni qo‘llashi kerak bo‘lgan
shaxslar uni buzishi ikki karra jinoyatdir.

II0 xodimlari davlatimizning maxsus
xizmatchilari sirasiga kiradi. Bu esa har bir

xodimdan kasbiy obro‘ni saqlashni talab etadi.
[I0larda o‘tkazilayotgan islohotlar shaxsiy
tarkib obro‘sini ko‘tarishga garatilgan.

Bugun o‘z ustida ishlamaydigan, kasb
mahoratini, bilimini  tinimsiz oshirib
bormaydigan, “kunim o‘tsa bo‘ldi” deydigan
xodim tizimda ishlay olmasligi yaqqol ko‘rinib
goldi. Shuningdek, katta shaxsiy tarkibga ega
tuzilma obro‘siga soya solayotgan, kibr-havoga
berilgan, nojo‘ya harakatlarga yo‘l qo‘yayotgan,
ma’nan buzuq xodimlar ham uchrab turgani
afsuslanarli.  Prezidentimiz ~ uqtirganidek,
“Qonunlarni, odamlarni mensimaydigan, ularga
go‘pol munosabatda bo‘ladigan, byurokratiya
va korrupsiya balosiga berilgan har ganday
rahbar bilan — u vazir yoki hokim bo‘ladimi,
boshga mas’ul vazifadagi amaldor bo‘ladimi —
salbiy harakatlari bilan davlat obro‘siga putur
yetkazayotgan bunday kishilar bilan uzil-kesil
xayrlashamiz”.

So‘nggi yillarda mamlakatimizdagi siyosiy-
huquqiy, ijtimoiy-iqtisodiy va madaniy-ma’rifiy
vaziyat huqugni muhofaza qilish organlari
xodimlari imiji borasida ham o‘zgarishlarga
olib keldi. Gap endi cheksiz kuchga ega bo‘lgan
kuch imijidan qonunning vijdonli qo‘rigchisi,
adolatli va munosib posbon, o0z kasbidagi
ziyoli obraziga ega bo‘lgan xodimlar sulolasini
shakllantirish hagida bormoqda.

Prezidentimiz ~ aytganidek, ichki ishlar
organlarini xalq mehri va ishonchini qozongan
xalqchil tizimga aylantirishda insonlarga
nisbatan mehr-muhabbat tuyg‘usini uyg‘otish,
ilgarigidek faqat jazolash va gamash uchun emas,
aksincha, aholi va aynigsa, yoshlarning huquqiy
ongi va huquqiy madaniyatini yuksaltirish,
tarbiyalash, ularga g‘amxo‘rlik gilish, yordam
berish kabi fazilatlarni qaror toptirish borasida
keng ko‘lamli ishlar yo‘lga qo‘yildi.

Rivojlangan xorijiy mamlakatlarda ham
politsiyachilar imijini yaratish va ular obro‘sini
saglash muammosi mavjud. Shu o‘rinda
ta’kidlash joizki, politsiyaning jamiyatdagi
obro‘si va bu kasbning fugarolar ongida
jozibadorligi, birinchi navbatda, ushbu faoliyat
bilan shug‘ullanadigan odamlarning ijtimoiy
mavqei va davlat tomonidan kafolatlangan turli
ijtimoiy manfaatlar tufayli yaratiladi.

110 xodimlari obro‘si va mavgei xodimning
tashqi  ko‘rinishi, jozibadorligi, holati va
kasbiy libosini kiyishiga ham bog‘lig. Salobat,
savlat va istarali ko‘rinish xodimning yaxshi
moddiy holatini, kasbiy burchiga munosabatini
ko‘rsatadi. Bu sifatlar, albatta, bosqichma-
bosgich bo‘lsa-da, fuqarolarimiz ishonchini
qozonishga olib keladi.

So‘nggi yillarda IIO xodimlarining ijobiy
giyofasini ~yaratish uchun katta mablag’
sarflanmoqda. Davlat buyurtmalari bo‘yicha
yirik  byudjetli filmlar, kinoijodkorlarimiz
ishtirokida teleseriallar yaratildi. 2025-yilning
ikkinchi yarmidan boshlab vazirlik tashabbusi
bilan “Bir jinoyat omili va uning bartaraf
etilishi” teleko‘rsatuvi tayyorlanib, tizimli
ravishda efirga uzatilmoqda.

Ichki ishlar organlaridagi islohotlar tizim
imijini shakllantirishda mayda-chuyda narsalar
bo‘lishi mumkin emasligi tamoyiliga asoslanadi.
Hamma narsa, jumladan, IIO binolari
arxitekturasi ham hisobga olinmoqda, xizmat
avtomobillari parki muntazam yangilanmoqda.

Xulosa qilib aytganda, bugungi kunda
Ichki ishlar vazirligining barcha sohaviy
xizmatlari xodimlari yurtimiz tinchligi, xalqimiz
farovonligi yo‘lida yuksak e’tiqod, bilim, kuch-
g‘ayrat bilan sidgidildan mehnat gilmoqda.

Naibaxon MAMADALIYEVA,
filologiya fanlari doktori,
professor

Bundan o‘ttiz olti yil avval gabul
qilingan “Davlat tili to‘g‘risida”gi
qgonundan to hozirgi kungacha
bo‘lgan davrda o‘zbek tilini
rivojlantirishga qaratilgan
muayyan chora-tadbirlar ko‘rildi.
Ammo Prezidentimizning 2025-
yil 20-oktabrdagi “Davlat tilini
yanada rivojlantirishga oid
qo‘shimcha chora-tadbirlar
to‘g‘risida”gi qarori yangi
Oc<zbekiston taraqgiyotida til
siyosati sohasida yangi davrni
boshlab berishi bilan alohida
ahamiyatli. Chunki qarorda
belgilangan vazifalar ma’naviyat,
fan va iqtisodiyotni birlashtiruvchi
o‘ziga xos konseptual dastur
hisoblanadi. Ya’ni unda davlat
tilini davlat boshqaruvi, fan-
texnika, ragamli iqtisodiyot va
ta’lim jarayonlarining ishchi tiliga
aylantirish vazifasi ilgari surildi.

Bu, oz navbatida, milliy tilning faqat ramz
emas, balki innovatsion taraqqiyotning ma’lumot
aylanish tili sifatida tan olinishidir.

Shu o‘rinda Vazirlar Mahkamasi huzuridagi
O‘zbekiston Texnik jihatdan tartibga solish
agentligi  direktori  maslahatchisi  sifatida
faoliyat yuritayotganim bois, fikrimni mazkur
yo‘nalishdagi ishlar bilan asoslasam. Masalan,
bugungi kungacha agentlik tizimida 1982 ta
xalgaro standartlar davlat tiliga tarjima gilingan
bo‘lsa, shundan 144 tasi joriy yilda tarjima gilindi.

Ilgari ayrim standartlar xorijiy manbalardan
to‘gridan to‘gri tarjima qilingani sababli
ulardagi lingvistik nomuvofigliklar amaliyotda
tushunmovchiliklarga  sabab  bo‘lardi.  Shu
ma’noda, qaror fagat gumanitar yo‘nalishga
tegishli emas, balki iqtisodiyotning barcha texnik
tarmoqlari — standartlashtirish, metrologiya va
muvofiglikni baholash tizimlariga ham bevosita
daxldordir. Chunki bu tizimlar milliy mahsulotlar
raqobatbardoshligini, bozordagi ishonchlilikni va
xalgaro talablarga mosligini belgilaydi. Shu bois,
ularda davlat tilining aniq va sof qo‘llanilishi
davlat siyosati darajasidagi vazifaga aylandi.
Shunga binoan, bu kabi hujjatlar gayta ko‘rib
chigiladi, ulardagi noaniq ifodalar davlat tili
me’yorlariga mos holda tahrir gilinadi. Bu jarayon
nafaqat tarjima, balki mazmun jihatidan ham
milliy an’analarga muvofiglashtirishni nazarda
tutadi.

Sohadagi barcha atamalarni yagona tizimga
solish, ularning ma’no va qo‘llanilish doirasini
belgilash magsadida maxsus “Standartlashtirish
atamalarining davlat tili reyestri”ni yaratish ko‘zda
tutilmogda. Ushbu ma’lumotlar bazasi interaktiv
platforma orqali jamoatchilikka taqdim etiladi.
Bu tizim nafaqat ilmiy izchillikni ta’minlaydi,
balki tadbirkorlar, muhandislar va standart ishlab
chiquvchilar uchun ishonchli manbadir.

Shuningdek, barcha texnik reglamentlar va
me’yoriy hujjatlaruchun davlat tilida ilmiy-amaliy
izohlar bazasini yaratish rejalashtirilmogda.
Bu orqali har bir me’yorning mazmuni fagat
mutaxassislar uchun emas, balki tadbirkorlik
subyektlari va keng jamoatchilik uchun ham
tushunarli bo‘ladi. Natijada standartlashtirish
sohasi davlat tilida yagona ilmiy me’yorga

ega bo‘ladi. Har bir standartning mazmuni
davlat idoralari, ishlab chigaruvchilar va ilmiy
jamoatchilik tomonidan bir xil talgin etiladi.
Bu esa nafagat ish jarayonidagi samaradorlikni
oshiradi, balki davlat tilining fan va texnika
sohasida hagiqiy ishchi til sifatida garor topishiga
zamin yaratadi.

Metrologiya sohasidagi atamalarni yagona
izohli lug‘atga jamlash va uning elektron bazasini
yaratish ham muhim vazifalardan biri sifatida
belgilangan. Bu bilan metrologik faoliyatda
atamalarning turlicha qo‘llanilishi barham topadi,

TIL—NRERQAT MA'NAVIY, BALKI
[QTISODIY RIVOILANISH MEZONIDIR

har bir hujjat bir xil tildagi ma’noviy aniglikka ega
bo‘ladi. Metrologiya tizimining ilmiy va ta’limiy
yo‘nalishlarining integratsiyasini yo‘lga qo‘yish
magsadida “Metrologiya va til madaniyati”
nomli maxsus o‘quv modulini joriy etish
magsadga muvofig. Bu modul orgali metrolog
mutaxassislar fagat o‘lchash nazariyasini emas,
balki ilmiy bayonning to‘g‘ri til normalarini ham

o‘zlashtiradi. Shu tariga davlat tili metrologik
fikrlashning asosiy vositasiga aylanadi.

Mazkur  vazifalar ijrosi  uyg‘unlashib,
O‘zbekiston metrologiya tizimidagi barcha
me’yoriy, amaliy va ilmiy jarayonlar davlat tilida
birlashadi. Bu nafaqat fan sohasidagi muhim
gadam, balki davlat boshgaruvining sifat va
ishonch kafolati hisoblanadi. Davlat tili bu sohada
faqgat ifoda vositasi emas, balki aniqlik va ishonch
mezoni sifatida qaror topadi.

Qolaversa, sertifikatlashtirish jarayonida
hamrus vaingliz tillaridan keng foydalanilar edi.

Bu ba’zan hujjat mazmunidagi noanigliklarga,
huquqiy ~ bahslarga  yoki  mahsulotning
to‘g‘ri identifikatsiya gilinmasligiga sabab
bo‘lardi. Bugungi kunda har bir sertifikat,
deklaratsiya, sinov bayonnomasi va muvofiglik
guvohnomasi davlat tilida rasmiylashtiriladi.
Bu talab faqat til siyosati nuqtayi nazaridan
emas, balki hujjatlarning huquqiy kuchini
mustahkamlashda ham muhim. Davlat tilida
rasmiylashtirilgan hujjat bu — qonunan
tan olingan, huquqiy kuchga ega manba
hisoblanadi. ~ Buning  natijasida  ishlab
chigaruvchi korxonalar, nazorat organlari va
iste’'molchilar o‘rtasidagi axborot almashinuvi
aniq va shaffof bo‘ladi.

Qarorda belgilangan vazifalardan kelib chigib,
xorijiy mahsulotlar uchun tagdim etilgan sertifikat
va bayonnomalarni davlat tilida qo‘llash tizimi
joriy etiladi. Ya’ni xorijda berilgan sertifikatlar
to‘g‘ridan to‘g‘ri qabul qilinmasdan, ularning
mazmuni davlat tilidagi ekvivalent shaklda
tarjima va huquqiy tahlil orqali tasdiglanadi.
Bu mahsulot xavfsizligi va sifatini baholashda
xalqaro ishonchni oshiradi, bir vaqtning
o‘zida milliy huquqiy tizim bilan uyg‘unlikni
ta’minlaydi.

Davlat tilini sertifikatlashtirish sohasiga
joriy etish fagat idoraviy ishni yengillashtirish
emas, milliy mahsulotlarning xalqaro bozordagi
nufuzini oshirish yo‘li hamdir. Chunki har
bir davlat mahsulotining sifati va xavfsizligi
to‘g‘risidagi ma’lumotlarni oz tilida ifodalay
olsa, u intellektual va igtisodiy mustagillikka ega
bo‘ladi.

Aytish kerakki, standartlashtirish,
metrologiya,  sertifikatlashtirish,  qurilish,
energetika, kimyo, tibbiyot, axborot

texnologiyalari va boshqa yo‘nalishlarda
alohida atamalar lug‘atlari ishlab chigilgan.

Biroq bu lug‘atlar ko‘p hollarda o‘zaro muvofiq
emas: ayrim atamalarda bir xil tushuncha
turlicha izohlangan, ba’zilarida esa faqgat
tarjima asosida berilgan, ma’noviy aniqlik
yetishmaydi. Bu holat sohadagi ilmiy, huquqiy
va amaliy ish jarayonlarida noanigliklarga olib
keladi. Masalan, “kalibrlash”, “verifikatsiya”,
“muvofiqlik bayoni”, “o‘lchash vositasi”,
“sertifikatlashtirish organi” kabi atamalar
turli manbalarda bir-biriga zid yoki turlicha
talgin qilinadi. Bu esa davlat tilining aniq
ilmiy ifodalariga salbiy ta’sir ko‘rsatadi. Shu
bois, davlat miqyosida yagona atamashunoslik
siyosati va lingvistik standartlar tizimini
yaratish zarur. Buning amaliy mexanizmi
sifatida “Interaktiv atamalar banki” tashkil
etilib, u standartlashtirish, metrologiya va
muvofiglikni baholash sohalaridagi barcha
terminlarni qamrab oladi. Ushbu platforma
faqat ma’lumotlar bazasi emas, balki jonli ilmiy
muhokama va atama ekspertizasi maydoni
sifatida ham ishlashi kerak. Bunda har bir
atama ma’noviy jihatdan to‘liq yoritiladi. Bu,
aynigsa, ilmiy va texnik soha mutaxassislari
uchun muhim hisoblanadi.

Bundan tashqari, atamalarni bir xillashtirishda
ilmiy muassasalar, universitetlar va sohaviy
agentliklar  o‘rtasidagi  hamkorlik ~ muhim
ahamiyat kasb etadi. Shu yo‘l bilan davlat tilidagi
atamalar faqat tilshunoslik sohasi emas, balki
texnik, yuridik va axborot tizimlari uchun ham
bir xil ilmiy mezonga ega bo‘ladi. Bu nafaqat til
birligiga, balki fan va amaliyot uzviyligiga ham
xizmat qiladi.

Bunday
innovatsiyalari

ragamli ~va  atamashunoslik

davlat  tilini axborot
texnologiyalarining lingvistik asosiga
aylantiradi. Natijada har bir davlat hujjati,
standart yoki sertifikat nafagat huquqiy jihatdan,
balki til nugtayi nazaridan ham milliy aniqlik va
ilmiy yetuklik timsoliga aylanadi. Bu jarayon
nafaqat til sohasida, balki igtisodiy ragobatda
ham yangi imkoniyatlar yaratadi. Milliy tildagi
aniq standartlar va sertifikatlar xorijiy sheriklar
uchun ishonch belgisiga aylanadi. Qisqa qilib
aytganda, qarorning texnik sohalardagi ijrosi
davlat tilini yangi bosgichga olib chiqadi. U
faqat adabiy yoki ma’muriy til emas, balki ilmiy-
texnik muloqot va iqtisodiy rivojlanishning
asosiy tiliga aylanadi.



Navoiyga kelgan sayyohlar asrlarga
bo‘ylashgan tarixiy obidalar, boy milliy
merosimiz, an’ana va qadriyatlarimiz bilan
tanishmoqda. ~ Shuningdek, yurtimizning
betakror tabiatidan bahramand bo‘lyapti.
Yuqori talabga ega sayyohlik xizmatlari
bozorida marketingni  mohirlik  bilan
o‘zlashtirish soha salohiyatidan samarali
foydalanish imkonini beradi. Buning uchun
bozor talabini o‘rganish zarur. Shu bilan
birga, yangi xizmat turlarini taklif etish
kerak. Bugun navoiylik o‘g‘il-gizlar shu
yo‘nalishda bilim va ko‘nikmaga ham ega

bo‘lmoqda.
Prezidentimiz =~ 2024-yilda  viloyatga
tashrifi ~ chog‘ida  Navoiy  shahridagi

22-umumiy o‘rta ta’lim maktabida tashkil
etilgan turizm sinfi bilan tanishgan edi.
O‘shanda yoshlar iqtisodiyotning muhim
drayveriga aylanib borayotgan sohani
o‘rganayotgani alohida e’tirof etilgandi.

Respublikada namuna sifatida tashkil etilgan
ushbu sinf o‘quvchilari turizmni puxta
o‘rganib bormoqda.

— Maktabimizda o‘ndan ortiq kasbga
yo‘naltirilgan to‘garaklar bor, — deydi
mazkur maktab direktori Feruza Fayziyeva.
— Turizm yo‘nalishidagi to‘garak viloyat
Turizm boshqarmasi bilan hamkorlikda
tashkil  etilgan. ~Unda  o‘quvchilar
sohadagi yangiliklar va yangi loyihalar,
rivojlanish jarayonidan xabardor qilinadi.
Mashg‘ulotlarni esa soha mutaxassislari
o‘tadi. O‘quvchilar to‘garakda sayyohlik
haqidagi bilimlar bilan birga xorijiy tillarni
ham o‘rganmoqda. O‘tgan o‘quv yilida
4 o‘quvchimiz turizm sohasi bo‘yicha
sertifikatga ega bo‘ldi.

Yil boshidan buyon Navoiyga 428
mingdan ortiq xorijlik, 2 million 149
mingdan ziyod mahalliy sayyoh kelgan.

— Prezidentimiz 2023-yil 26-aprel kuni
“Respublikaning turizm salohiyatini jadal
rivojlantirish hamda mahalliy va xorijiy
turistlar sonini yanada oshirishga doir
qo‘shimcha chora-tadbirlar to‘g‘risida”gi
garorni imzolagan edi, — deydi Samargand
igtisodiyot va servis instituti turizm
kafedrasi mudiri Sarvar Abduhamidov. —
Ushbu hujjat asosida yurtimiz hududlari
11 ta oliy o‘quv yurtiga biriktirib berilgan.
Xususan, Navoiyning Nurota, Xatirchi va
Qiziltepa tumanlari Samarqand iqtisodiyot
va servis institutiga biriktirilgan. Shu
asosda oliygohimizda mutaxassislar va
olimlardan iborat maxsus ishchi guruh
tuzilgan. Ishchi guruh viloyatning turistik

2025-yil 24-oktabr, 218-son

Q. Kreativ yondashuv

Navoiy viloyati — o‘tmishi qadim, kelajagi nurli go‘sha.
Hududning asrlarga tatigulik madaniy merosi zamonaviy rivojlanish
jarayoni bilan uyg‘unlashib bormoqgda. Bu viloyatda turizm
salohiyatini oshirishda muhim omil bo‘layotir.

DADIM 0°TMISH VA
ILMIY AS0S UYG'UNLIG

Navoiyning turizm salohiyatida o'z
aksini topmogda

salohiyatini o‘rgandi. Ayni vaqtda sohani
rivojlantirish va jozibador sayyohlik
yo‘nalishlarini ishlab chigish uchun ilmiy
tadqgiqotlar olib borilmogda. Bu jarayonga
shu yo‘nalishda tahsil olayotgan talabalar
ham jalb gilingan. Ular magistrlik ilmiy
ishlarini Navoiy viloyatida turizmni
rivojlantirish bo‘yicha olib bormoqda.
Tadgiqotlar natijasida 20 ga yagin
yangi turizm yo‘nalishi ishlab chiqildi.
Hududlarning turizm salohiyatini ko‘rsatib
beradigan milliy kontentlar yaratildi.
Shuningdek, har yili viloyatning turli
hududlarida an’anaviy ravishda Yoshlar
turizm festivali o‘tkazib kelinyapti. Joriy
yilda ushbu festival Nurotada bo‘ladi.
Bugun viloyatda 32 ta ziyorat turizmi
obyekti, 20 dan ortig gastronomik, 5 ta
etnoturizm, 10 dan ortig ekoturizm, 10
ga yaqgin agroturizm, 5 ta tibbiyot turizmi
obyekti, 8 mingdan ko‘prog o‘ringa ega

302 ta joylashtirish vositasi bor. 2025-yilda

294 o‘rinli 7 ta yangi mehmonxona
ochildi. Yil yakuniga qadar yana 40 o‘rinli
mehmonxona ochiladi. Keyingi yillarda
sayyohlarga milliy urf-odat, an’analarimizni
namoyish qilish magsadida viloyatda
turizm qishloglari tashkil etildi. Ayni paytda
Nurota tumanida Sentob, Cho‘ya, Xatirchi
tumanidagi Angidon, Langar mahallalari
turizm qishlog‘iga aylantirilgan. Ularda 100
ga yagin mehmon uyi xizmat ko‘rsatmoqda.

— O‘zbekistonning ko‘p hududlarida
bo‘ldim, ammo Nurotaning Sentob gishlog‘i
boshga dunyo, — deydi britaniyalik
Gabriyella Xodjes. — Tabiati o‘zgacha
tarovatli, go‘yo o‘tmish va bugun birlashgan
manzil. O‘zbekistonga kelishdan avval
yurtingiz tarixini o‘rgandik. Bu yerdagi
gqadim qadriyatlar bizni o°ziga chorladi.
Belgilangan manzillar orasida Sarmishsoy
darasi bor edi. Tog® toshlaridagi qadimiy
tasvirlar bizni lol qoldirdi.

Nurota tumanidagi Chashma majmuasi,
Sentob turizm gishlog‘i, Xatirchi tumanidagi
Oltinsoy, Langar, Angidon qishloglari,
Qiziltepa tumanidagi To‘dako‘l va Navbahor
tumanidagi mashhur Sarmishsoy darasi
xorijda ham mashhur. Viloyatda sohani
rivojlantirishga ilmiy yondashilayotgani esa
turizmda yangi yo‘nalishlar ochib, istigbolli
loyihalarni hayotga tatbiq etishda muhim
omil bo‘Imoqda.

G*‘olib ABDUSALOMOYV,
“Yangi O‘zbekiston” muxbiri

yuz.uznews

Usta sham yorug‘ida yakunlanlb
qolgan zebigardonga so‘nggi pardoz
berayotgan mahal tashqarida birdan
shamol turdi. Chang ko‘tarilib,
ustaxona eshigi qarsillab yopildi

va ichkarini qorong‘ilik qopladi.
Zulmatni unchalik xushlamaydigan
zargar endigina oq oralagan soqolini
silagancha pichirlab duo o‘qidi. U
sekin o‘rnidan turib, dastgohlarga
to‘qnashib ketmaslik uchun eshikni
mo‘ljallagancha tashqariga yo‘l oldi.
G*iyqillab ochilgan eshikning bir
tavaqgasidan ichkariga qum bo‘roni
yopirildi. Eshikni shu helicha ushlab
qolgan zargarning ko‘zlariga qum
kirdi. U devorga suyanib qoldi.
Atrofga termilarkan, butun saroyni
zulmat qoplaganini, hech bir joyda
nur ko‘rinmayotganini payqadi. Biror
narsani aniq ko‘rolmay, ko‘nglini
allanechuk xavotir bosdi. Shu payt
olisdan otlarning dupur-dupuri
eshitildi.

Anchadan buyon yurtga yov bostirib
kelayotgani  hagida  mish-mishlar  yurardi.
Dushman esa gachon kelishini aytib o‘tirmaydi.
Asli kasbi zargar bo‘lsa-da, u bir necha yildan
buyon Amir Olimxon saroyida karvonboshilik
gilardi. Karvonga bosh bo‘lib, turli yurtlarni kezib
kelgandi. Dunyoning notinch, bezovta chayqalib
turgani hagiqat edi. Birdan uning yodiga nimadir
tushdi. Ustaxona eshigiga zulfin o‘tkazib,
xonadoni tomon shoshdi.

...Tuni bilan bezovta bo‘lib, orom ololmagani
bejiz emas ekan. Saroyda qizil askarlarning
mo ‘T-malaxdek yopirilib kelayotgani hagida gap
tarqaldi. Amirning buyrug‘i bilan saroy ahli bor-
budini tuyalarga yuklab, yo‘lga hozirlik ko‘ra
boshladi. Bir oz sarosimaga tushgan Abdurauf
karvon ham bisotidagi eng aziz boyligi —
ota-bobosidan meros qolgan zargarlik asbob-
uskunalarini olishga shoshildi. Har bir uskunani
xurjunga joylarkan, bu hunar u bilan tugab
qolmasligi, avlodlari uni kelajakda ham davom
ettirishi lozimligi hagida o‘ylardi. U bir kun
kelib, albatta, tinch zamonlar gaytishiga umid
gilardi...

...Buxorodan to‘g‘ri G‘uzor bekligi tomon
yo‘lga chiqdi. Afsuski, G‘uzorda ham xotirjamlik
uzoqga cho‘zilmadi. Qizil askarlar allagachon shu
atroflarda paydo bo‘lgandi.

Kech kuzning izg‘irin kunlaridan birida
karvonboshining qo‘lini orqaga gayirib, olib
ketishdi. Shu-shu daraksiz ketdi. Keyinchalik
kimdir u Sibirga surgun qilinganini aytsa,
boshgasi allagachon otib yuborilgani hagida
taxmin qildi.

O‘sha paytda karvonboshining to‘ng‘ich o‘g‘li
Sharif 16-17 yoshlar atrofida edi. Tinchlik izlab
yo‘lga tushgan gavmu qarindoshlar imkon gadar
yuklarini yengillatib, voyaga yetgan yoshlarni
qoldirib, Afg‘oniston tomon karvon tortdi.

Sho‘rolar tuzumi boshlandi. Ko‘pchilik qgatori
taqdirga tan bergan Sharif ham G‘uzorda qolib,
shu yerda hayot kechirdi. Oila qurib, og‘ir kunlarni
boshdan o*tkazdi. Ancha vaqtgacha ko‘pchilikning
qgatoriga qo‘shila olmadi. Ocharchilik damlarini
bir amallab yengishga majbur bo‘ldi. Sanoqli
golgan qarindoshlarning ham ahvoli unikidan

kam emasdi. Ayni mushkul damlarda oilada o‘g‘il
dunyoga keldi. Unga yaxshi niyatlar ila bobosining
Rauf ismini qo‘yishdi. Endi farzandlari uchun
ham yaxshi yashashi kerakligi Sharifni kuchliroq
bo‘lishga undadi.

Abdurauf karvonboshining nabirasi Rauf
voyaga yetib, turmush qurdi. Bu paytda Sharif
ham ancha keksayib, hassaga tayanib qolgandi.
Hayotning kutilmagan zarbalari uni allagachon
shu holga solib qo‘ygani aniq edi. U bor bisotini
o‘g‘liga topshirib, ajdodlari ganday insonlar
bo‘lgani, nima kasb bilan shug‘ullangani haqida
takror-takror ugtirib, chin dunyoga rixlat gildi.

Rauf ham otasining vasiyatiga amal gilib,
yaxshi yashashga intildi. Xo‘jalikda turli
lavozimlarda ishlab, ro‘zg‘or tebratdi. Halol
mehnati bilan turmush kechirdi. Oradan yillar
o‘tib, farzandlari voyaga yetdi. Ularni uyli-joyli
qildi. Soqoliga oq oralagan kunlarning birida
yurt mustaqil bo‘lgani haqida xabar tarqaldi.
Avvaliga buni shunchaki mish-mish deb o‘yladi.
Quloglariga ishonmadi. Erinmasdan televizorga
tikildi, ko‘zlari xiralashdi. Radioga quloq
tutdi, lekin quloglari ham yaxshi eshitmay
qolgandek edi. Gazetani o‘gigach, ko‘zidan
duv-duv yosh to‘kilib, ho‘ngrab yig‘lab
yubordi. Bu kunlarni ko‘rish orzusida ota-
bobolari armonda o‘tib ketganini yod etdi.
“Yetkazganingga shukr, aylanay vatanim,
jonajonim”, deya pichirladi. Buni aytib
qo‘ydi-yu, yuragini vahima bosdi. Atrofga
olazarak qaradi, ammo birov uning oldini
to‘smadi, hech kim yovgarash gilmadi. Shu
paytgacha zabonsiz yashab kelganini angladi.
Tili go‘yo ilk bor kalimaga kelgandek bo‘ldi.

Oradan olti yil o‘tib, u o‘g‘il nabirali bo‘ldi.
Otasining xotirasiga bag‘ishlab, unga Sharif deya
ism qo‘ydi. Nabirasi uch-to‘rt yoshga kirganida
doimiy hamrohiga aylangandi. Uni to‘y-

tomoshalarga yetaklab boradigan, bilganlarini
aytib beradigan bo‘ldi. Sharif bir oz ulg‘aygach,
yanada ko‘proq narsalarni bilishga intildi.
Bobosiga savollar berib, ulardan javob olishga
harakat qgilardi. Bo‘sh vaqt topdi deguncha, kitob
o‘gishga kirishardi. Kelajakda qaysi kasb egasi
bo‘lish hagida esa doim bosh qotirardi.

Sharif 8-sinfda o‘qib yurgan kezlari edi.
Bir kuni maktabda metallom yig‘ish bo‘yicha
topshiriq berildi. Har bir o‘quvchi rejani bajarishi
lozim. Muddat tushlikka qadar belgilandi.
Hamma o‘z bilganicha temir-tersak yig‘ishga

jo‘nab ketdi. Tengdoshlari qatori Sharifning
ham boshi qotgandi, chunki bu yagin atrofda
temir qolmagandi. Maktabga qayta-qayta
temir keltiraverishganidan anqoning urug‘i
bo‘lib qolgandi. Shu payt Sharifning xayoliga
hovlisidagi ombor eshigi oldida yotgan og‘ir
temir keldi. U yugurganicha uyiga ketdi. Hovligib
kirganida, xayriyat, temir joyida ekan. Shoshib,
uni ko‘tarmoqchi bo‘ldi, ammo o‘rtasi teshik,
to‘rtburchak shakldagi bu matoh ancha og‘ir edi.
U maktabga qaytib, to‘rt nafar o‘rtog‘ini yetaklab
keldi. Birgalashib temirni olib borishdi va sinf
nomidan topshirib yuborishdi. Ustozi ularga
rag ‘bat sifatida “5” baho qo‘ydi.

Hammasi ertasiga, tongda boshlandi. Rauf
ota tongotardayoq o‘sha temir yo‘qolganini
anglagandi. Shu sababli u, eng avvalo, nabirasidan
so‘radi. Sharif uni kecha maktabga olib borib,

topshirib yuborganini aytganida, bobosi jahlidan
o‘tirib qoldi. Vagt o‘tkazmay, bobo va nabira

yetaklashib, maktab tomon yugurdi. Ammo
metallom kechaning o‘zidayoq yuk mashinasiga
ortilib, tuman markaziga jo‘natib yuborilgandi.
Qancha gidirishmasin, surishtiruvlar  olib
borishmasin, o‘sha temir izsiz ketdi. Birgina
keraksizdek tuyulgan matoh ortidan bobosining
bunchalik bezovta bo‘lishi Sharifni giziqtirib
qo‘ydi.

Aytish vaqti kelganini sezgan Rauf ota
nabirasini yoniga o‘tqazib, so‘z boshladi:

— Bolam, bobolarimiz qadimdan zargarlik
bilan shug‘ullangan. Ular shu hunar ortidan
halol non topib kelgan. Katta bobom Abdurauf
karvonboshi Buxoro amirligida taniqli zargar
bo‘lgan. Sen maktabga olib borgan narsa oddiy
temir emasdi. U bir paytlar Buxoro amirligida
tanga zarb giladigan dastgoh edi. Sakson yildan
oshibdiki, uni asrab kelayotgandik. Ichkariga yur,
qolgan uskunalarni ham ko‘rsataman.

Xona to‘ridagi katta sandiq ichi turli
qoliplarga va har xil uskunalarga to‘la edi.
Hali zargarlik hagida umuman tushunchasi
bo‘lmagan o‘spirin yigitning qgalbida ilk bor bu
hunarga mehr uyg‘ondi. Shundan so‘ng u Rauf
otadan bu kasbning sirlari hagida ma’lumot
oladigan bo‘ldi. Boboning o‘gitlari gohida
tunlarni tonglarga ulasa-da, aslo zerikarli
emasdi. U eshitganlarini amalda qo‘llashga
urinib, ayrim taqinchoqlarni yasashga harakat
qildi. Tlk urinishdayoq qo‘li kelishib, qoliplardan
foydalanishni uddalay oldi.

Sharif Raupov maktabni tugatib, oliygohning
san’atshunoslik fakultetiga o‘gishga kirdi. U
ustozlaridan san’at sirlarini puxta o‘rgandi va
zargarlik hunari bo‘yicha tajribasini oshirishga
intildi. Endi u mustagil ravishda, bobosining
saboglariga tayanib, turli qadimiy ko‘rinishdagi
taqginchoglar yasay boshladi. Muzeylar va tarixiy
adabiyotlardan 100-200 yil avval yasalgan
buyumlarning nusxalarini topib, ularni asl holicha
tayyorlashga harakat qildi. Lekin bu borada
tajribali ustadan maslahat olishi zarur. Afsuski,
gadimiy uslubda ishlaydigan zargar topish
mushkul edi.

— Men zargarlar sulolasining oltinchi avlod
vakiliman, — deydi Sharif Raupov. — Bu hunar
bizga meros sifatida o‘tib kelmoqda. Faqatgina
sho‘rolar davrida ishlatilmay, to‘xtab qolgan.
Bunga o‘sha davrning ta’siri katta bo‘Igan. Shunga
garamay, uyimizda gisman davom ettirishgan.
Umuman, yurtimizning boshga hududlarida
ham bu hunarni davom ettirayotganlar deyarli
uchramaydi. Biror usta topilsa, tajriba oshirish
istagida ko‘p izlandim. Katta bobom yasagan
tillaqosh bor edi, o‘rtasidan singan ekan. Shuni
ta’mirlatish magsadida ko‘plab hunarmandlar
bilan uchrashdim. Ammo hech biri aniq javob
ayta olmadi. Bir kuni aynan men izlagan usta
Qarshi shahriga kelganini aytib qolishdi. Buni
eshitibog, o‘sha yogqqa yugurdim. U buxorolik
usta-zargar va shu sohaning o‘gituvchisi Iftixor
Kamolov ekan. Tillagoshni ko‘rsatdim. U buning
singan joyini ta’mirlash uchun maxsus goliplar
kerakligini, aks holda, foydasiz ekanini aytdi.
Qolip borligini aytganimda, ishonmadi. Shundan
so‘ng unga shogird tushish istagini bildirdim,
lekin u gabul gilmadi. O‘zim mustaqil yasagan
taginchogni unga ko‘rsatdim. U qo‘liga olib,
tomosha qilarkan: “Yolg‘on gapirishga sizni kim
majbur qilyapti? Bu taginchogning yasalganiga
kamida 100 yil bo‘lgan. Buni siz tayyorlagan
bo‘lishingiz mumkin emas. Buning uchun o‘sha
davrdagi qoliplar kerak”, dedi. Uydagi qoliplarni
olib kelib ko‘rsatdim. Shundagina u ishonch hosil
qilib, meni shogird qilib oldi.

Anchagina tajriba oshirgan yosh zargarning
ishlari mutaxassislar tomonidan yuqori baholana
boshlandi. Natijada u 2011-yilda “Hunarmand”
uyushmasiga a’zolikka gabul gilindi. Tez orada

0‘z sohasida yetakchi mutaxassis sifatida
tanilib, milliy hunarmandlik an’analarini
saglab qolish va rivojlantirish yo‘lida
faoliyat yurita boshladi. Hunarmandlikda

0‘z yo‘nalishiga ega bo‘lishiga ajdodlaridan

meros bo‘lib qolgan uslublarni mukammal
o‘zlashtirgani yanada qo‘l keldi. Bugungi
kunda uning ishlari nafaqat mahalliy, balki
xalqaro ko‘rgazmalarda ham namoyish etilib,
yuksak baholanib kelinmogda. Jumladan, 2013-
yil noyabr oyida yosh tadbirkorlar tomonidan
ishlab chiqarilgan mahsulotlarning “Vatanim
taraqgiyotiga mening hissam”  respublika
ko‘rgazmasida “Yilning eng namunali yosh
hunarmandi” nominatsiyasi g‘olibi bo‘ldi. 2015-
yili Buxoroda o‘tkazilgan XIV an’anaviy Ipak va
ziravorlar festivalida faol ishtiroki uchun diplom
bilan taqdirlandi. Shuningdek, u qator xalqaro
tanlovlarda ham ishtirok etib, faxrli o‘rinlarni
qo‘lga kiritib kelmogda. 2019-yilda davlatimiz
rahbarining tegishli farmoniga asosan “Mard
o‘g‘lon” davlat mukofoti bilan taqdirlangan.

O‘tgan yili dekabr oyidan joriy yil yanvar
oyining o‘rtalariga gadar O‘zbekiston tasviriy
san’at galereyasida uning “Unutilgan tumor
izidan” ko‘rgazmasi tashkil etildi. Unda yosh
zargarning oz qo‘li bilan qadimiy uslubda
yasagan turli  ko‘rinishdagi  taginchoglari
namoyish etilib, ko‘pchilik san’atshunoslarning
e’tirofiga sazovor bo‘ldi.

Bugungi kunda ustoz-shogird an’analarini
davom ettirgan holda Sharif Raupov 100 ga yaqin
yoshga bu yo‘nalish bo‘yicha kasb-hunar o‘rgatib
kelmogda. Bundan tashgari, u talabalarning bo‘sh
vaqtlarida ishlab, daromad topishiga sharoit
yaratib bergan. 10 nafar yoshning bandligini
ta’minlab,  hunarmandlar  uchun  berilgan
imtiyozlardan unumli foydalangan holda oyiga
o‘rtacha 70-80 million so‘m daromad topmoqda.

Yana bir gap. Ayni paytda u Qarshi shahrida
gadimiy uslubda imorat qurib, uy-muzey tashkil
etmoqda. Uning niyati shu yerning o‘zida
sayyohlarga zargarlik buyumlarini yasab,
ko‘rsatib berishdir.

Akbar RAHMONOY,
“Yangi O‘zbekiston” muxbiri

Tahririyatga kelgan qo‘lyozmalar taqriz gilinmaydi va
muallifga qaytarilmaydi.
Gazetaning yetkazib berilishi uchun obunani rasmiylashtirgan
tashkilot javobgar.
Gazeta tahririyat kompyuter markazida sahifalandi.

O‘zbekiston Respublikasi Prezidenti Administratsiyasi huzuridagi
Axborot va ommaviy kommunikatsiyalar agentligi
tomonidan 2020-yil 13-yanvarda 1047-ragam bilan ro‘yxatga olingan.
Nashr indeksi — 236. Buyurtma — G-946.

34830 nusxada bosildi.

